
თსუ-ს საკალათბურთო გუნდმა
ფინალში გორის „ივერიონი“ 92:81 
დაამარცხა და ზედიზედ მეორედ 
საქართველოს თასი მოიპოვა!

ახალი ამბები

თსუ საკალათბურთო 
გუნდმა უკვე მეორედ 
საქართველოს თასი 
მოიპოვა

საერთაშორისო კონფერენცია - „მონიტორინგი 
ელექტროსადგურების სიცოცხლისუნარიანობის 
გახანგრძლივებისათვის“

სტუდენტური ფურცელი

„ვეფხისტყაოსნის“ აფხაზური თარგმანების ციფრულ კორპუსზე

N
o 9 (2251)

რექტორი თსუ-ს 
ფაკულტეტების

სტუდენტებს შეხვდა

შეხვედრაზე იმსჯელეს 
სტუდენტების ჩართულობით 
განსახორციელებელ 

საკითხებზე

2 გვ.

16 გვ.
5-12 გვ.

4 გვ.

3 გვ.

6 გვ.
2 გვ.

თსუ-ს სტუდენტური 
გუნდი მსოფლიოში 
ყველაზე 
პრესტიჟული 
შეჯიბრის 32 
საუკეთესო გუნდს 
შორის დასახელდა

12 გვ.

რატომ ვირჩევთ თსუ-ს?

ღონისძიება, 
რომელიც ქართულ 
სამიწათმოქმედო 
კულტურას მიეძღვნა
ეთნოლოგიის 
დღის აღსანიშნავი 
კონფერენცია 3 გვ.

რა ნაშრომზე
მუშაობს
დოქტორანტი
გიორგი ჯღარკავა?

დოქტორანტის
სადისერტაციო ნაშრომი 
მზადდება თსუ-ს ქართული 
ენის ინსტიტუტში

თსუ-ში 
ასისტენტის
აკადემიურ 
პოზიციაზე
200-მდე 
ვაკანსია
გამოცხადდება

7 გვ.

აბიტურიენტების 
№ 1 არჩევანი 
კვლავ 
თბილისის 
სახელმწიფო 
უნივერსიტეტია!

შეფასებისა და 
გამოცდების 
ეროვნული ცენტრის 
(NAEC) უახლესი 
ინფორმაციით, თსუ-ს 
საგანმანათლებლო 
პროგრამებზე 
ყველაზე მეტი- 49 929 
არჩევანი გაკეთდა. 
აქედან, 12 ათასამდე 
აბიტურიენტის 
პირველი არჩევანია 
თსუ! ტრადიციას არ 
ვღალატობთ! თსუ 
გელით! 

თბილისის სახელმწიფო უნივერსი­
ტეტში აკადემიური პერსონალის 
რაოდენობა 150-200 ასისტენტით 

გაიზრდება. ამ ეტაპზე გაანალიზებულია 
არსებული მონაცემები და მიმდინარე­
ობს შეთანხმება ფაკულტეტის წარმომად­
გენლების ჩართულობით. ხსენებულ სა­
კითხთან დაკავშირებით განხილვა შედგა 
რექტორის საბჭოს ფარგლებშიც. ცვლი­
ლება თსუ-ს სტრატეგიული განვითარე­
ბის პოლიტიკის ნაწილია.

„უმაღლესი განათლების შესახებ” სა­
ქართველოს კანონისა და თბილისის 
სახელმწიფო უნივერსიტეტის წესდების 
მიხედვით ასისტენტის აკადემიურ პოზი­
ციაზე შესაძლებელია არჩეულ იქნას დოქ­
ტორანტი 4 წლის ვადით. მის კომპეტენცი­
აში შედის პროფესორის, ასოცირებული 
პროფესორის ან ასისტენტ-პროფესო­
რის ხელმძღვანელობით სასემინარო და 
კვლევითი სამუშაოების განხორციელება 
ძირითად საგანმანათლებლო ერთეულ­
ში (ფაკულტეტზე) მიმდინარე სასწავლო 
პროცესის ფარგლებში. შრომის ანაზღა­
ურება და სხვა პირობები განისაზღვრება 
საერთო შეჯერებული პოზიციის საფუძ­
ველზე. მიმდინარეობს მსჯელობა და სა­
ვარაუდოა სხვადასხვა კატეგორიის ასის­
ტენტის პოზიციის არსებობა, რომელთა 
შორის ერთ-ერთი ძირითადი განმასხვა­
ვებელი იქნება შესასრულებელი საათების 
(დატვირთვის) რაოდენობა. სავარაუდოდ, 
თსუ-ში ასისტენტის აკადემიურ თანამდე­

ბობაზე კონკურსები მიმდინარე წელსვე 
გამოცხადდება.

ზემოთ აღნიშნულ სიახლესა და მის 
მნიშვნელობაზე თსუ-ს ხარისხის უზრუნ­
ველყოფის სამსახურის უფროსი შოთა 
ფოთოლაშვილი გვესაუბრა.

„თბილისის სახელმწიფო უნივერსიტეტ­
ში აკადემიური პერსონალის ზრდა კომ­
პლექსურად რამდენიმე მნიშვნელოვან 
შედეგამდე მიგვიყვანს: თსუ-ს, როგორც 
აკადემიური დაწესებულების, მდგრადი 
განვითარების კონტექსტში, გაიზრდე­
ბა აკადემიური პერსონალის წილი სა­
განმანათლებლო პროცესში (როგორც 
ადგილობრივი, ასევე, საერთაშორისო 
ექსპერტების რეკომენდაციის შესაბა­

მისად). აღნიშნული პოლიტიკით ასის­
ტენტის პოზიციის დაკავება შეეძლებათ 
დოქტორანტებს, რომლებიც, ამ ეტაპზე, 
მათ შორის მოწვეული პერსონალის სტა­
ტუსით საქმიანობენ თბილისის სახელმწი­
ფო უნივერსიტეტში და მათი რაოდენობა 
350-მდე აღწევს. ჩვენი მიზანია ამ კადრე­
ბის შრომითი პირობების გაუმჯობესება 
და მათთვის უწყვეტი კარიერული ზრდის 
უზრუნველყოფა. ცხადია, ეს პროცესი არ 
შემოიფარგლება მხოლოდ ასისტენტის 
აკადემიური პოზიციის დამატებით და 

მომავალში აუცილებლად დადგება სხვა 
აკადემიური პოზიციების დამატების სა­
კითხიც (ასისტენტ პროფესორი, ასოცირ­
ებული პროფესორი, პროფესორი). გარდა 
ამისა, ცვლილება მნიშვნელოვანია, რამ­
დენადაც ის უზრუნველყოფს საგანმანათ­
ლებლო პროგრამის განმახორციელებელ 
პერსონალსა და უნივერსიტეტს შორის 
ინსტიტუციური კავშირის გამყარებას; ეს 
მოგვცემს შესაძლებლობას გრძელვადიან 
პერსპექტივაში შედეგების უკეთ შეფასე­
ბისა და პროგნოზირების მიმართულებით, 
რაც, თავის მხრივ, ხელს შეუწყობს სა­
განმანათლებლო პროგრამების ხარისხის 
მუდმივ განვითარებას.

ვფიქრობ, აღნიშნული ცვლილება გამო­
იწვევს თბილისის სახელმწიფო უნივერსი­
ტეტის კონკურენტუნარიანობის ზრდას 
სხვა უმაღლეს სასწავლებლებთან მიმარ­
თებით და დადებითად აისახება არაერთ 
სარეიტინგო სისტემაში უნივერსიტეტის 
პოზიციონირებაზე.

გარდა ამისა, მიმდინარე წელი უნივ­
ერსიტეტისთვის მნიშვნელოვანი წელია, 
რადგან 2024 წელს უნივერსიტეტი გაივ­
ლის (რე)ავტორიზაციის პროცესს. ხსენე­
ბული პროცესის ფარგლებში უნივერსი­
ტეტს წარდგენილი აქვს თვითშეფასების 
ანგარიში და ველით მაძიებლად ცნობას, 
ხოლო ზაფხულის დასაწყისში – ავტო­
რიზაციის ექსპერტებს…”, – განმარტავს 
თსუ-ს ხარისხის უზრუნველყოფის სამსა­
ხურის უფროსი შოთა ფოთოლაშვილი.

თბილისის სახელმწიფო უნივერსიტე­
ტის რექტორმა, აკადემიკოსმა ჯაბა სა­
მუშიამ გერმანის ფედერაციული რეს­
პუბლიკის ფრიდრიხ ებერტის ფონდის 
საქართველოს წარმომადგენლობის დი­
რექტორთან ია თიკანაძესთან ერთად ურ­
თიერთთანამშრომლობის მემორანდუმს 
მოაწერა ხელი. მემორანდუმი ითვალის­
წინებს საქართველოს დემოკრატიული 
რესპუბლიკის (1918-1921) ისტორიასთან 
დაკავშირებით ერთობლივი პროექტების 
მომზადებას; პროექტის “ახალგაზრდუ­
ლი მოძრაობები საქართველოში: 1920-
იანი წლები” ფარგლებში წიგნი-ალბომის 
გამოცემას. თბილისის სახელმწიფო უნ­
ივერსიტეტის რექტორის ინიციატივით, 
თანამშრომლობის ფარგლებში დაიგეგმა 
გერმანიაში მოღვაწე ქართველი მეცნი­
ერების სადოქტორო და სამაგისტრო ნაშ­
რომების გერმანულ არქივებში მოძიება 
და გამოქვეყნება. მემორანდუმის მიზანია 
საქართველოს დემოკრატიული რესპუბ­
ლიკის შესახებ სტუდენტთა ცნობიერებ­
ის ამაღლება; ერთობლივი პროექტების 
დაგეგმვა და განხორციელება, რომელიც 
მიმართული იქნება სტუდენტებში საქარ­
თველოს დემოკრატიული რესპუბლიკისა 
და XX საუკუნის დასაწყისის პერიოდში 
საქართველოსა და მის ფარგლებს გარეთ 
ქართული ახალგაზრდული ორგანიზაცი­
ების შესწავლისკენ.

* * *
თბილისის სახელმწიფო უნივერსიტე­

ტის რექტორმა, აკადემიკოსმა ჯაბა სამუ­
შიამ საქართველოში ნორვეგიის სამეფოს 
საგანგებო და სრულუფლებიან ელჩთან 
ბერგლიოტ ჰოვლანდთან სამუშაო შეხ­

ვედრა გამართა. მხარეებმა თსუ-სა და 
ნორვეგიის სამეფოს უმაღლეს სასწავ­
ლებლებს შორის არსებული თანამშრომ­
ლობის გაფართოებაზე, ქართველი და 
ნორვეგიელი მკვლევრების ერთობლივ 
საქმიანობაზე, უნივერსიტეტში არსებუ­
ლი სკანდინავისტიკის ცენტრის განვითა­
რებასა და ნორვეგიული ენის სწავლების 
ხელშეწყობაზე ისაუბრეს. რექტორის ჯა­
ბა სამუშიას ინფორმაციით, თსუ-ში ნორ­
ვეგიული ენა დაახლოებით 30 წელია ის­
წავლება და სკანდინავისტიკის მიმართუ­
ლებაზე ერთ-ერთი დომინანტია. რექტო­
რის ინიციატივით დაიგეგმა ნორვეგიის 
სამეფოს ელჩის საჯარო ლექცია — “ევ­
როპული ინტეგრაცია”, რომელსაც ბერ­
გლიოტ ჰოვლანდი თსუ-ს სტუდენტების­
თვის უახლოეს მომავალში წაიკითხავს. 
ასევე, საელჩოსთან თანამშრომლობით, 
გამოიცემა ნორვეგიის ისტორიის ქართუ­
ლენოვანი და საქართველოს ისტორიის 
წიგნები ნორვეგიულ ენაზე.

* * * 
თბილისის სახელმწიფო უნივერსიტე­

ტის რექტორმა, აკადემიკოსმა ჯაბა სა­
მუშიამ კანზას სითის მისურის უნივერსი­
ტეტთან (აშშ) ურთიერთთანამშრომლო­
ბის მემორანდუმს მოაწერა ხელი. თსუ-სა 
და კანზას სითის მისურის უნივერსიტეტს 
(აშშ) შორის გაფორმებული მემორანდუმი 
საგანმანათლებლო და კვლევით თანამ­
შრომლობას ითვალისწინებს. თანამშრომ­
ლობის ფარგლებში, მისურის უნივერსი­
ტეტში თსუ-ს სტუდენტებისთვის გამო­
ყენებული იქნება სწავლების საფასურისა 
და სხვა მოსაკრებლების სპეციალური გა­
ნაკვეთები და სტუდენტთა მიღების წინა­

პირობების საგამონაკლისო წესი. ღონის­
ძიებას კანზას სითის მისურის უნივერსი­
ტეტის (UMKC) სამართლის სკოლის პრო­
ფესორი თომას ნანი, თბილისის სახელ­
მწიფო უნივერსიტეტის რექტორის მოად­
გილე ერეკლე ასტახიშვილი, იურიდიული 
ფაკულტეტის დეკანი თამარ ზარანდია, 
იურიდიული ფაკულტეტის კურსდამ­
თავრებული, UMKC-ის სამართლის სკო­
ლის Juris Doctor პროგრამის კანდიდატი 
და თანამშრომლობის ინიციატორი ნიკა 
წიკლაური, ადმინისტრაციის წარმომად­
გენლები და სტუდენტები ესწრებოდნენ. 
მემორანდუმი ითვალისწინებს ერთობლი­
ვი კვლევითი და საგანმანათლებლო აქ­
ტივობების განხორციელებას სწავლების 
სხვადასხვა საფეხურზე; სასერტიფიკატო 
პროგრამების დაგეგმვას და განხორცი­
ელებას; ლექციებში, კონფერენციებსა და 
სიმპოზიუმებში მეცნიერ-თანამშრომლე­
ბის და კურსდამთავრებულების, აკადემი­
ური და ადმინისტრაციული პერსონალის 
გაცვლას; ასევე, აკადემიური და ადმინის­
ტრაციული პერსონალისა და მეცნიერ-
თანამშრომლების გაცვლას სასწავლო და 
კვლევითი მიზნით. 

* * * 
2-5 აპრილს შოთა რუსთაველის საქარ­

თველოს ეროვნული სამეცნიერო ფონდის 
მეცნიერების პოპულარიზაციის მიზნობ­
რივი საგრანტო კონკურსის გამარჯვებუ­
ლი პროექტის — “ქართული მწერლობა 
მსოფლიოს მასშტაბით” — ფარგლებში, 
თსუ-ს შოთა რუსთაველის სახელობის 
ქართული ლიტერატურის ინსტიტუტის 
დირექტორი, თსუ-ს პროფესორი ირმა 
რატიანი და ლიტერატურის ინსტიტუტის 

ლიტერატურის თეორიის განყოფილების 
ხელმძღვანელი, თსუ-ს ასოცირებული 
პროფესორი გაგა ლომიძე ბულგარეთის 
მეცნიერებათა აკადემიაში იმყოფებოდ­
ნენ, სადაც ქართული მწერლობის შესახებ 
საჯარო ლექციებით წარსდგნენ. მათთან 
ერთად ღონისძიებაში მონაწილეობა მი­
იღო პარტნიორი ორგანიზაციის წარმო­
მადგენელმა, კავკასიის საერთაშორისო 
უნივერსიტეტის ასოცირებულმა პროფე­
სორმა ნინო მინდიაშვილმა. ქართველმა 
მეცნიერებმა წარმოადგინეს მოხსენებები 
შემდეგი დასახელებებით: პოსტმოდერ­
ნიზმის დაფუძნება და განვითარება ქარ­
თულ ლიტერატურაში (ირმა რატიანი); გა­
დადგილების (ემიგრაციის) ტრავმა თანა­
მედროვე ქართულ ლიტერატურაში (ნინო 
მინდიაშვილი); ქართული მოდერნიზმის 
პოეტიკა და პოლიტიკა (გაგა ლომიძე). 

საერთაშორისო სამეცნიერო სემინარის 
ფორმატში შედგა სამეცნიერო დიალოგი 
მსოფლიო ლიტერატურათმცოდნეობის 
აქტუალურ თემებთან დაკავშირებით და, 
ამავე დროს, შემუშავდა მომავალი თანამ­
შრომლობის სტრატეგია/გეგმა.

ვიზიტის ფარგლებში ქართველი მეც­
ნიერები ბულგარეთის მეცნიერებათა აკ­
ადემიის წარმომადგენლებთან ერთად ეს­
ტუმრნენ ბაჩკოვოს (იმავე პეტრიწონის) 
ქართულ მონასტერს, შეხვედრა გამარ­
თეს ბაჩკოვოს მონასტრის იღუმენთან.

საზოგადოებასთან
ურთიერთობის დეპარტამენტი

ახალი ამბები

ქრონიკა

თსუ-ში ასისტენტის აკადემიურ პოზიციაზე
200-მდე ვაკანსია გამოცხადდება

შოთა ფოთოლაშვილი

აღნიშნული ცვლილება 
გამოიწვევს თბილისის 

სახელმწიფო უნივერსიტეტის 
კონკურენტუნარიანობის ზრდას 

სხვა უმაღლეს სასწავლებლებთან 
მიმართებით და დადებითად 

აისახება არაერთ სარეიტინგო 
სისტემაში უნივერსიტეტის 

პოზიციონირებაზე

ექსპოზიციაზე თსუ-ს ბიბლიოთეკაში 
დაცული, ქართული ენის მეცნიერ­
ული შესწავლისადმი მიძღვნილი უნ­

იკალური ხელნაწერები და გამოცემები 
წარმოადგინეს. გამოიფინა სახელმწიფო 
ენის დეპარტამენტის მიერ მომზადებული 
პოსტერები, სადაც 1978 წლის 14 აპრილს 
მშობლიური ენის დასაცავად დაწყებული 
პროტესტი საარქივო ფოტო-დოკუმენტუ­
რი მასალებით ქრონოლოგიურად არის 
აღდგენილი და კომპლექსურად მოიცავს 
პროტესტის ამსახველ ფოტოებს. გამოფე­
ნა მოიცავდა, ასევე, საქართველოს სსრ 
კომუნისტური პარტიის ცენტრალურ კო­
მიტეტში და უმაღლეს საბჭოში ფოსტით 
გაგზავნილ სტუდენტების ხელმოწერებს, 
უცხოურ პრესაში ასახულ ინფორმაციას, 
უშუალოდ უნივერსიტეტში და აჭარასა 
თუ აფხაზეთში განვითარებულ მოვლე­
ნებს, დემონსტრაციის მონაწილეთა მო­
გონებებსა და მოქალაქეთა საპროტესტო 
წერილებს.

„სწორედ უნივერსიტეტის ეზოში და­
იწყო ის დიდი მოძრაობა 1978 წელს, 
რომელიც ქართული ენის დაცვას ითვა­
ლისწინებდა. საქართველოს უახლესი ის­
ტორია სწორედ ამ თარიღებზე არის და­
ფუძნებული. ქართველებმა დაიცვეს უპ­
ირველესი სახელმწიფოებრივი სიმბოლო 
– ქართული ენა. ამ თარიღის აღნიშვნით 
ჩვენ კიდევ ერთხელ მივაგებთ პატივს იმ 
ეპოქის მოვლენებს, რომელთაც საფუძვე­
ლი დაუდეს შემდგომში საქართველოს და­
მოუკიდებლობის აღდგენას”, – განაცხადა 
თბილისის სახელმწიფო უნივერსიტეტის 
რექტორმა, აკადემიკოსმა ჯაბა სამუშიამ 
ქართული ენის დღისადმი მიძღვნილი გა­
მოფენის გახსნისას.

ქართული ენის დღისადმი მიძღვნილი 
გამოფენა თბილისის სახელმწიფო უნივ­
ერსიტეტის რექტორთან ერთად სახელ­
მწიფო ენის დეპარტამენტის ხელმძღვა­
ნელმა გიორგი ალიბეგაშვილმა და თსუ-ს 
ბიბლიოთეკის დირექტორმა ზურაბ გაიპ­
არაშვილმა გახსნეს.

„14 აპრილის მოვლენების გახსენებისას 
გასათვალისწინებელია, რომ იმ თაობას 
კარგად ახსოვდა 1956 წლის სისხლიანი 
მოვლენები და ესმოდა ის საფრთხეები, 
რაც პროტესტს შეიძლებოდა მოჰყოლო­
და. მიუხედავად ამისა, ჩვენი მშობლების 
თაობამ შეძლო და მშობლიური ენა შეგვი­
ნარჩუნა. წინააღმდეგ შემთხვევაში ის სა­
ბედისწერო მუხლი, ფაქტობრივად, ქარ­
თველობას დააკარგვინებდა ჩვენს ქვეყა­
ნას, გარკვეული პერიოდით მაინც”, – აღ­
ნიშნა სახელმწიფო ენის დეპარტამენტის 
ხელმძღვანელმა გიორგი ალიბეგაშვილმა. 

„გამოფენაზე წარმოდგენილია ძალიან 
ძვირფასი, უძველესი წიგნები და მნიშვნე­
ლოვანი კვლევები ქართულ ენათმეცნი­
ერებაში, რომლებიც თსუ-ს ბიბლიოთეკის 
საცავებში ინახება, მათ შორის, უმნიშვნე­
ლოვანესია: 1629-1670 წლებში რომში და­
ბეჭდილი „ქართული ენა და გრამატიკა”, 
თბილისის სახელმწიფო უნივერსიტეტში 
დაცული პირველი ორი დისერტაცია – 
„სუბიექტური პრეფიქსი მეორე პირისა და 
ობიექტური პრეფიქსი მესამე პირის ქარ­
თულ ზმნებში”, რისთვისაც, 1920 წელს, 
აკაკი შანიძეს დოქტორის სამეცნიერო 
ხარისხი მიენიჭა და, ასევე, წარმოდგენი­
ლია 1924 წლის არნოლდ ჩიქობავას დი­
სერტაცია თემაზე „მარტივი წინადადე­
ბის პრობლემა ქართულში”, – განაცხადა 
თსუ-ს ბიბლიოთეკის დირექტორმა ზურაბ 
გაიპარაშვილმა.

ქართული ენის დღისადმი მიძღვნილი 
ექსპოზიცია თბილისის სახელმწიფო უნ­
ივერსიტეტის პირველ კორპუსშია გან­
თავსებული.

მესამე მისია

nato obolaZe
nino kakulia

ქართული ენის კვირეული
გამოფენით გაიხსნა

თსუ-ში 15 და 16 აპრილს ქართული 
ეთნოლოგიისა და ანთროპოლო­
გიის დღისადმი მიძღვნილი ღო­

ნისძიება გაიმართა. ღონისძიება ეხებოდა 
ქართულ სამიწათმოქმედო კულტურას და 
ქართული ხორბლის ჯიშების მიმართ ცნო­
ბიერების ამაღლებას. ორგანიზატორე­
ბი იყვნენ თსუ-ს ეთნოლოგია-ანთროპო­
ლოგიის ინსტიტუტი, თსუ-ს მუზეუმი და 
ბიბლიოთეკა. ღონისძიებას 16 ევროპული 
ქვეყნის 60-მდე წარმომადგენელი დაეს­
წრო. მოწვეულები იყვნენ მეცნიერები და 
მკვლევრები ბათუმის შოთა რუსთაველის 
სახელმწიფო უნივერსიტეტიდან, სოფლის 
მეურნეობის სამეცნიერო-კვლევითი ცენ­
ტრიდან, სოფლის მეურნეობის აკადემი­
იდან და საქართველოს ეროვნული ბიბ­
ლიოთეკიდან. უნივერსიტეტს ეწვივნენ 
ქართველები ფერეიდნიდან, ისტორიული 
ჰერეთიდან და ტაო-კლარჯეთიდან.

ღონისძიება თსუ-ს რექტორმა, აკადემ­
იკოსმა ჯაბა სამუშიამ გახსნა: “ქართული 
ხორბლის ჯიშები ერთ-ერთი გამორჩე­
ულია მსოფლიოში. ჯერ კიდევ ძვ.წ VI-V 
ათასწლეულით თარიღდება ხორბლის 
პირველი ნიმუშები, რომლებიც მარნეულ­
თან ახლოს, ქვემო ქართლში აღმოაჩინეს. 
ეს არის უნიკალური აღმოჩენა, რომე­
ლიც მიუთითებს, რომ საუკუნეების გან­
მავლობაში საქართველო იყო და რჩება 
ხორბლის მოყვანის და წარმოების კერად. 

ერთ-ერთ პირველ ქართულ სამწერლობო 
ძეგლში “შუშანიკის წამება” პურობა და­
კავშირებულია ხორბალთან, პურთან და 
გასაგებია, რომ ხორბალი დომინანტი იყო 
საკვებწარმოებაში”, – აღნიშნა ჯაბა სამუ­
შიამ.

“ჩვენი მიზანია, რომ საზოგადოებრიობ­
ას კიდევ ერთხელ შევახსენოთ ქართველ­
თა უდიდესი წვლილი მსოფლიო კულტუ­
რულ მემკვიდრეობაში, კერძოდ ჩვენი 
სამიწათმოქმედო გამოცდილება. საქარ­
თველოში ენდემური ჯიშის ქართული მე­
მინდვრეობის არაერთი ელემენტი მოგვე­
პოვება, რომელსაც დაცვა და პოპულარი­
ზაცია სჭირდება”, – განაცხადა ღონისძი­
ების ერთ-ერთმა ორგანიზატორმა, თსუ-ს 
პროფესორმა როზეტა გუჯეჯიანმა.

თსუ-ს ეთნოლოგია-ანთროპოლოგიის 
ინსტიტუტის პროფესორმა ქეთევან ხუ­
ციშვილმა აუდიტორიის წინაშე ისაუბ­
რა საქართველოში ღვინისა და ხორბლის 

მოყვანისა და რიტუალური დატვირთვის 
ხანგრძლივი ისტორიის შესახებ.

თსუ-ს მუზეუმის საგამოფენო დარ­
ბაზში გამოიფინა XVI-XVIII საუკუნით 
დათარიღებული ძველი საბუთები და ეტ­
რატები, ფოტოები და ხელნაწერები, მე­
მორიალური ნივთები, მარცვლეულის უნ­
იკალური ჯიშები და ეთნოგრაფიული მა­
სალა, ასევე ამ საკითხისადმი მიძღვნილი 
მონოგრაფიები და წიგნები. ექსპონატები 
მოგვითხრობენ მარცვლეული კულტუ­
რის – რიტუალებისა და გამოყენების იმ 
უწყვეტი ტრადიციების შესახებ, რომე­
ლიც საუკუნეების განმავლობაში გრძელ­
დებოდა საქართველოში.

მეორე დღეს გამართულ სამეცნიერო 
კონფერენციაზე წარმოდგენილი მოხ­
სენებები ქართული ენდემური ჯიშების 
მარცვლეულ კულტურას ეძღვნებოდა: 
“ქართველთა ეროვნულ – კულტურული 
იდენტობის მახასიათებელი – ხორბალი 
წერილობით კულტურაში” – პროფესორი 
ლია ახალაძე; “ხორბალი და პური თანა­
მედროვე ქართულ ტრადიციულ სარიტუ­
ალო პრაქტიკაში” – პროფესორი როზეტა 
გუჯეჯიანი; “ერთი აგრარული დღეობის 
შესახებ კახეთში” – პროფესორი თეიმურ­
აზ გვიმრაძე; “ქართული ენდემური ხორ­
ბლის გავრცელების არეალი თანამედრო­
ვე საქართველოში” – დოქტ. ნოდარ შოში­
ტაშვილი.

კონფერენციის ფარგლებში გაიმართა 
დისკუსია თემაზე: “ქართული ხორბლის, 
მის მოყვანასა და გამოყენებასთან და­

კავშირებული სულიერი და სოციალური 
კულტურის ცნობადობის გაზრდა”.

ვინაიდან 12 და 13 აპრილს საქართვე­
ლოში ტრადიციულად ეთნოლოგიის დღე 
აღინიშნება, თბილისის სახელმწიფო უნ­
ივერსიტეტი ყოველ წელს აჯილდოებს 
განსაკუთრებული წვლილის მქონე ადამი­
ანებს ამ სფეროში და წელსაც ორ ადამი­
ანს – ინესა მაისაიას და ეკა ჭიკაძე-ვეშა­
პიძეს, რომლებმაც დიდი შრომა გასწიეს 
ქართული კულტურის გადარჩენისა და 
განვითარების საქმეში, რექტორმა გადას­
ცა მადლობის წერილი საჩუქართან ერ­
თად.

ელენე გამიაშვილი,

თსუ სოციალურ და პოლიტიკურ 
მეცნიერებათა ფაკულტეტის 

ჟურნალისტიკისა და 
მასობრივი კომუნიკაციების 

მიმართულების სტუდენტი

ღონისძიება, რომელიც ქართულ 
სამიწათმოქმედო კულტურას მიეძღვნა

გიორგი ალიბეგაშვილი

საერთაშორისო კონფერენცია - „მონიტორინგი 
ელექტროსადგურების სიცოცხლისუნარიანობის 

გახანგრძლივებისათვის“

თბილისის სახელმწიფო უნივერსი­
ტეტის, კარლსრუეს ტექნოლოგი­
ური უნივერსიტეტისა (KIT) და სა­

ქართველოს ტექნიკური უნივერსიტეტის 
გეომეცნიერებებისა და ჰიდრავლიკური 
ინჟინერიის დარგების წამყვანი მეცნიერ­
ების მონაწილეობით თსუ-ში გერმანულ-
ქართული პროექტის (DAMAST) ფარ­
გლებში საერთაშორისო კონფერენცია 
გაიმართა. კონფერენციაზე “მონიტო­
რინგი ელექტროსადგურების სიცოცხლი­
სუნარიანობის გახანგრძლივებისათვის” 
ქართველი და უცხოელი სპეციალისტები 
შეიკრიბნენ, რომლებიც ენგურის მაღ­
ლივ კაშხალს და მის მიმდებარე ტერი­
ტორიას თანამედროვე მონიტორინგის 
ტექნოლოგიების გამოყენებით იკვლე­
ვენ. განიხილავენ DAMAST- ის პროექტე­
ბის დროს განხორციელებულ კვლევით 
აქტივობებს და სამომავლო საკითხებს, 
რომლებიც დაისახა კაშხლების, როგორც 
უსაფრთხო, ეროვნული ენერგიის წყაროს 
გრძელვადიანი ფუნქციონირების უზ­
რუნველსაყოფად და კავკასიაში ენერგი­
ების გარდაქმნის ხელშესაწყობად. დღეს­
დღეობით კვლევებმა აჩვენა, რომ არსე­
ბულ პირობებში ენგურჰესის მოქმედების 
ვადა ამოიწურება 28-32 წელიწადში, რის 
შედეგადაც საქართველო კარგავს ელექ­
ტროენერგიის 40 %-ს. ამ გათვლებში არ 
არის გათვალისწინებული გლობალური 

დათბობა და კლიმატური ცვლილებები.
ღონისძიებას თსუ-ს რექტორის მოად­

გილე კახაბერ ჭეიშვილი, ეკონომიკისა და 
მდგრადი განვითარების სამინისტროს, 
განათლებისა და მეცნიერების სამინის­
ტროს, შოთა რუსთაველის ეროვნული 
სამეცნიერო ფონდის, საქართველოში 
გერმანიის საელჩოს, თბილისში BMBF-
Projektträger-ის წარმომადგენლები, პრო­
ფესორები, სტუდენტები და დარგის სპე­
ციალისტები ესწრებოდნენ.

„ვეფხისტყაოსნის” აფხაზური თარგმა­
ნების ციფრული კორპუსი ღია რესურსის 
სახით განთავსდა ინტერნეტში შემდეგ 
მისამართზე: https://geabco.com/. შოთა 
რუსთაველის საქართველოს ეროვნული 
სამეცნიერო ფონდის მიერ დაფინანსე­
ბულ ამ პროექტს ხელმძღვანელობდა ფი­
ლოლოგიის დოქტორი, თსუ-ს აფხაზეთის 
ინსტიტუტის მთავარი სპეციალისტი ლე­
ილა ავიძბა. პროექტის თანახელმძღვანე­
ლი იყო გერმანიაში მოღვაწე ქართველი 
მეცნიერი, კავკასიოლოგი, პროფესორი 
მანანა თანდაშვილი. პროექტში ჩართული 
იყვნენ საქართველოს ტექნიკური უნივ­

ერსიტეტის ასოც. პროფესორი რუსუდან 
პაპიაშვილი და ახალგაზრდა მეცნიერი, 
თსუ-ს ქართველური ენათმეცნიერების 
მიმართულების დოქტორანტი გიორგი 
ჯღარკავა.

პროექტის განმახორციელებელ მეც­
ნიერთა აზრით, აფხაზური ენისათვის 
ორენოვანი ციფრული რესურსის შექმნა 
და ერთწლიანი პროექტის ფარგლებში 
ჩატარებული სამუშაოები ახალ პერსპექ­
ტივებს უხსნის აფხაზური ენის კვლევას 
თანამედროვე მეთოდებისა და ტექნოლო­
გიების გამოყენებით. „ვეფხისტყაოსნის” 
ქართულ-აფხაზური ციფრული კორპუსი 
ბიძგს მისცემს აფხაზური ენის ტექნოლო­
გიზაციას, კერძოდ, დიდი მონაცემთა ბა­
ზის შექმნას აფხაზურ ენაზე და კვლევას 
ორიგინალური მეთოდების გამოყენებით, 

რომლებიც ქართულ-აფხაზურ ციფრულ 
კორპუსში ლინგვისტური კვლევების გან­
სახორციელებლად შემუშავდა.

აღსანიშნავია, რომ პროექტის შედეგად 
შექმნილი რესურსი ეფექტურად შეიძლე­
ბა იქნას გამოყენებული როგორც ფართო 

პროფილის ჰუმანიტარული კვლევებისათ­
ვის (ლინგვისტიკა, ტექსტოლოგია, თარ­
გმანმცოდნეობა და სხვ.), ისე აფხაზური 
ენისათვის ტექნოლოგიების განვითარე­
ბის მიზნით. გარდა ამისა, „ვეფხისტყა­
ოსნის” ქართულ-აფხაზური ციფრული 
კორპუსი ეფექტურად შეგვიძლია გამოვი­
ყენოთ საგანმანათლებლო სივრცეში და 
საფუძველი მოვუმზადოთ აფხაზური ენის 
სრულფასოვან ფუნქციონირებას საგან­
მანათლებლო მულტიმედიურ სწავლება­
ში (მაგ., დისტანციურ სწავლებაში), რაც 
თანხვედრაშია სახელმწიფო ენის დეპარ­
ტამენტის მიერ გაცხადებულ სახელმწი­
ფო ენის სტრატეგიის პრიორიტეტებთან 
აფხაზური ენის სრულფასოვანი ფუნქცი­
ონირების მიმართულებით.

თბილისის სახელმწიფო უნივერსი­
ტეტში მიმდინარეობს მუშაობა 
ვრცელ ქართულ-ინგლისურ ონ­

ლაინ თემატურ ლექსიკონზე. თსუ-ს თა­
ნამშრომლები, რომლებიც ჩართულნი 
არიან მის შექმნაში, გვიზიარებენ აზრს 
მისი მნიშვნელობისა და მუშაობის პრო­
ცესის შესახებ.

ლია ქაროსანიძე, ფილოლოგიის მეც­
ნიერებათა დოქტორი, არნ. ჩიქობავას 
ენათმეცნიერების ინსტიტუტის განყო­
ფილების გამგე: „2020 წელს თბილისის 
სახელმწიფო უნივერსიტეტში დაიწყო 
მუშაობა ვრცელი ქართულ-ინგლისური 
თემატური ლექსიკონის შესაქმნელად. 
ლექსიკონზე მუშაობენ თსუ-ს არნოლდ 
ჩიქობავას სახელობის ენათმეცნიერების 
ინსტიტუტის თარგმნითი ლექსიკონებისა 
და სამეცნიერო ტერმინოლოგიის განყო­
ფილების თანამშრომლები და თბილისის 
სახელმწიფო უნივერსიტეტის ინგლისუ­
რი ფილოლოგიის მიმართულების პროფე­
სორები. ამ ერთობლივ პროექტს სიმბო­
ლურად „საბასეული” ვუწოდეთ, რადგან 
„სიტყვის კონა” არის ქართული ენის ცნე­
ბებად დამუშავების პირველი ცდა.

საბოლოოდ, შეგვიძლია ვთქვათ, რომ 
ქართული ენის სალექსიკონო ფონდი 
კარგადაა შესწავლილი, თუმცა თანამედ­
როვე სალიტერატურო ენის მასალაც მი­
სამატებელია და ამ მხრივ მუშაობა უნდა 
გაგრძელდეს. სწორედ ამ უნიკალურ მასა­
ლებს ეყრდნობა ვრცელი ქართულ-ინგლი­
სური თემატური ლექსიკონი. თარგმნით 
ლექსიკოგრაფიაში ამ უიშვიათესი ღირე­
ბულების მასალის ინგლისური შესატყვი­
სების დადგენა წინ გადადგმული უმნიშ­
ვნელოვანესი ნაბიჯი იქნება ქართული 
ენის ლექსიკურ ფონდში ასახული ქართუ­
ლი კულტურის სრულად წარმოსაჩენად, 
თანამედროვე ციფრულ სამყაროში ქარ­
თული ენის ადგილის დასამკვიდრებლად”.

მანანა რუსიეშვილი, პროფესორი, 
თსუ-ს ინგლისური ფილოლოგიის კათედ­
რის ხელმძღვანელი: „როგორც კათედრის 
ხელმძღვანელს განსაკუთრებით მახარებს 
ის, რომ ინგლისური ფილოლოგიის სამივე 
საგანმანათლებო საფეხურის სტუდენ­
ტები ლექსიკონის მასალაზე მუშაობისას 
ეუფლებიან თარგმნითი ლექსიკოგრაფი­
ის არა მხოლოდ პრაქტიკულ სამუშაოს, 
არამედ თავიდანვე ჩაერთვებიან სამეცნი­
ერო-კვლევით მუშაობაში, რადგანაც თი­
თოეული სიტყვის მოძებნა და დამატება 
გარკვეული კვლევის საფუძველზე ხდება. 
სტუდენტებთან მუშაობენ ჩვენი კათედ­
რის ასისტენტ-პროფესორი მარიამ ქებუ­
რია და კათედრის დოქტორანტი, მოწვე­
ული მასწავლებელი მარინე მახათაძე”.

მარიამ ქებურია, თსუ-ს ინგლისური 
ფილოლოგიის კათედრის ასისტენტ-პრო­
ფესორი: „აღსანიშნავია, რომ ამ და სხვა 
პროექტში მონაწილეობის მისაღებად მიმ­
დინარეობს ხოლმე სტუდენტების შერჩე­
ვა. სტუდენტები ერთვებიან ლექსიკოგ­
რაფიული კვლევის პროცესში საკუთარი 
ინტერესის, ცნობისმოყვარეობის გამო 
– მათი ჩარულობა არ უკავშირდება კრე­
დიტების ზრდას ან რაიმე სხვა დამატებით 
ფორმალურ უპირატესობას. ეს გახლავთ 
სრულად ინტერესზე და სამეცნიერო ცნო­
ბისმოყვარეობაზე დაფუძნებული კვლე­
ვისა და სწავლის პროცესი.

აქვე უნდა აღინიშნოს ჩვენი კათედრის 
აქტიური თანამშრომლობა კვლევით ინ­
სტიტუტებთან. ინგლისური ფილოლოგი­
ის მიმართულებაზე ხშირია მეცნიერების 
მოხსენებები, კვლევითი ინსტიტუტის თა­
ნამშრომლების გამოცდილების გაზიარ­
ება, მათი პროფესიული მიღწევების პოპუ­
ლარიზაცია სტუდენტებს შორის. ცოდნის 
გაზიარების ეს დიალოგი (მუდმივმოქმე­
დი სემინარები, მოწვეული მომხსენებლე­
ბის საჯარო ლექციები, მასტერკლასები) 
ერთმანეთთან აახლოებს სწავლებისა და 
კვლევის პროცესს და უფრო შედეგიანს 
ხდის ჩვენი პროფესორების ძალისხმევას”. 

ლელა დუმბაძე, მთარგმნელი, თსუ-ს 
უცხო ენათა ცენტრის ინგლისური ენის 
მასწავლებელი: „ქართულ სინამდვილეში 

იყო შემთხვევა 80-იანი წლების დასაწყის­
ში, როცა დიდმა ქართველმა ენათმეცნი­
ერმა ბიძინა ფოჩხუამ შექმნა და გამოსცა 
„თანამედროვე ქართული ენის იდეოგრა­
ფიული ლექსიკონის” პირველი ნაწილი. 
საუბედუროდ, მისი მეორე ნაწილი, უკვე 
დასრულებული და სტამბაში დასაბეჭდად 
მიტანილი, უკვალოდ დაიკარგა, მისი ავ­
ტორი კი ამის შემდეგ სულ მალე გარდა­
იცვალა კიდეც… 

ვის და რა სარგებლობა შეიძლება მო­
უტანოს ამ სახის ლექსიკონებმა? ჩემი 
აზრით, ეს იქნება უდიდესი მნიშვნელო­
ბის მქონე მოვლენა როგორც მთარგმნე­
ლებისთვის თუ უცხო ენის შემსწავლელ­
თათვის, ისე, ზოგადად, ქართული ენით 
დაინტერესებული ფართო საზოგადოებ­
ისთვის, რადგან ლექსიკონი, გარდა ორ­
ენოვანი არჩევანისა, საშუალებას იძლევა, 
ერთი მხრივ, ზოგადად გავიაზროთ ქარ­
თული ენის, მისი ლექსიკის სიმდიდრე და 
სილამაზე და, მეორე მხრივ, უკეთ აღვიქ­
ვათ და გამოვიყენოთ ამ ენის განუზომე­
ლი საშუალებები.

ინგლისელებს მდიდარი გამოცდილება 
აქვთ ამ საქმეში. ამ სახის ლექსიკონებს 
ისინი „კონცეპტუალურს”, „იდეოგრაფი­
ულს” ან „იდეოლოგიურს” უწოდებენ. ეს 
არის ლექსიკონები, სადაც გადამწყვეტია 
სიტყვების დაჯგუფების პრინციპი მათი 
სემანტიკური ნათესაობის შესაბამისად 
და არა ანბანური თანმიმდევრობა.

მე, როგორც მთარგმნელს, განსაკუთ­
რებით მახარებს ეს წამოწყება, რადგან 
თარგმნისას უამრავი მუშაობა მიწევს სი­
ნონიმურ ჯგუფებში ზუსტი შესატყვისის 
მოსაძიებლად, ხოლო ამგვარი ლექსიკო­
ნის ხელმისაწვდომობა მისწრება იქნება 
როგორც მთარგმნელთა ფართო წრის­

თვის, ისე, ზოგადად, ენის შესწავლით და­
ინტერესებული ფართო საზოგადოების­
თვის”.

მარინე მახათაძე, თსუ-ს მოწვეული 
მასწავლებელი, დოქტორანტი: „ამ დიდ 
ლექსიკონს, ბაზას, გარდა იმ პრაქტიკუ­
ლი დანიშნულებისა, რაც ზოგადად ორ­
ენოვან თარგმნით ლექსიკონებს აქვთ, 
აქვს აგრეთვე კულტურული არტეფაქ­
ტის ღირებულებაც, რომელიც ენობრივი 
ინფორმაციის (ქართულიდან ინგლისუ­
რად) მიმოქცევისათვის არის მნიშვნე­
ლოვანი. ქართული ტერმინოლოგიის 
წარმოჩენის მხრივაც ღირებული იქნება 
ეს ლექსიკონი.

აღმოვაჩინეთ, რომ „დიუნს” ზუსტი ქარ­
თული ეკვივალენტი „სილახვავი” აქვს, 
„ფიონს” –“ცეცხლაქარი”, „ფლიუგერის” 
პარალელური ქართული შესატყვისი „აფ­
ქიოა”. ისეთი მდიდარი სამწერლობო ტრა­
დიციების მქონე ენისათვის, როგორიც 
ქართულია, მსგავსი სიტყვები არ უნდა 
დაიკარგოს და ჩვენ მათი ლექსიკონში ას­
ახვა უნდა შევძლოთ. ქართული ენის ლექ­
სიკური შესაძლებლობები, დიალექტიზ­
მები (თავისი ექსპრესიულობით) აგრეთ­
ვე დიდ ადგილს იკავებს ამ ლექსიკონში. 
დიდი ქართულ-ინგლისური (თემატური) 
ლექსიკონის მიკროსტრუქტურა შედგე­
ბა შემდეგი ნაწილებისაგან: მეტყველე­
ბის ნაწილი, გრამატიკული ინფორმაცია, 

სტილისტიკური კვალიფიკაციები, კო­
ლოკაციური ინფორმაცია, თარგმნითი ან 
მნიშვნელობის ეკვივალენტი ინგლისურ 
ენაზე, საილუსტრაციო წინადადება ქარ­
თულად და მისი თარგმანი ინგლისურად, 
მითითებანი და სიტყვათხმარებასთან და­
კავშირებული შენიშვნები. ერთ-ერთი ყვე­
ლაზე მნიშვნელოვანი საკითხი სწორედ 
კონტექსტების მოძიებაა და ამ პროცეს­
ში გამოვიყენეთ არა მხოლოდ ცალკეული 
დარგობრივი სამეცნიერო მასალა, არამ­
ედ უდიდესი ნაწილი მოპოვებულია ენობ­
რივი ტექსტკორპუსებიდან, მაგალითად: 
ქართული ენის ეროვნული კორპუსი, დი­
ალექტური კორპუსი, პარალელური კორ­
პუსი”.

სიახლე

maia toraZe

SurTxia beroSvili

თსუ-ში მიმდინარეობს მუშაობა ვრცელ ქართულ-ინგლისურ 
ონლაინ თემატურ ლექსიკონზე

„ვეფხისტყაოსნის“ აფხაზური თარგმანების ციფრული კორპუსი 
უკვე ყველასთვის ხელმისაწვდომია

გერმანიაში სტუდენტთა 
დასაქმებას რა დადებითი 
და უარყოფითი 
გამოცდილება ახლავს 
თან?

საუბრობენ გერმანიაში 
ნამყოფი სტუდენტები

7 გვ.

რისი განვითარება 
სურთ სტუდენტებს 
უნივერსიტეტში

სტუდენტები საუბრობენ 
საუნივერსიტეტო გარემოს 
გასაუმჯობესებლად

სოციალურად დაუცველ 
სტუდენტებს სწავლის 
დაფინანსების ახალ 
ინიციატივაზე მეტი 
ინფორმაცია სჭირდებათ

დეტალები იხილეთ 
სტატიაში

8 გვ. 9 გვ.



6

tsu.media www.tsu.ge

სტუდენტური
ფურცელი

საქართველოს საუნივერსიტეტო სივ­
რცეში პირველად, თბილისის სახელ­
მწიფო უნივერსიტეტში კომპიუტერ­

ული სპორტის კლუბი დაარსდა. პრეზენ­
ტაციაზე თბილისის სახელმწიფო უნივერ­
სიტეტის რექტორმა, აკადემიკოსმა ჯაბა 
სამუშიამ სტუდენტებს ახალი კლუბის 
დაარსება მიულოცა და მომავალ საქმიან­
ობაში წარმატება უსურვა.

„უკვე სპორტის სახეობად ჩამოყალიბდა 
კომპიუტერული თამაშების მიმართულე­
ბა. მთელი მსოფლიო გადადის იმ სამყა­
როში, სადაც გლობალურ ქსელებს განუ­
ზომელი რესურსი აქვს და ამ რესურსების 
გამოუყენებლობა იქნება დანაშაული. ეს 
არის ხვალინდელი დღე. თქვენ შეგიძლი­
ათ თავად შექმნათ პროგრამები და თუ 
ვინმე ამ საქმიანობას სპორტული შეჯიბ­
რის გარდა, თქვენს პროფესიად აქცევთ, 
უკვე გექნებათ ძალიან დიდი შესაძლებ­
ლობები სამომავლოდ. ახალგაზრდებს 
მაქსიმალურად შეგიწყობთ ხელს, რომ 
გქონდეთ წვდომა თანამედროვე ტექნი­
კით აღჭურვილ სივრცეზე, სადაც შეიკრი­
ბებით და იმუშავებთ”, – განუცხადა ჯაბა 
სამუშიამ კლუბის წევრ სტუდენტებს.

თბილისის სახელმწიფო უნივერსიტე­
ტის სტუდენტური თვითმმართველობის 
პრეზიდენტის კახი კუჭუხიძის ინფორმა­
ციით, საქართველოს საუნივერსიტეტო 

სივრცეში მსგავსი კლუბი პირველად და­
არსდა. „კომპიუტერული სპორტის კლუბი 
არის ძალიან მნიშვნელოვანი წამოწყება 
ჩვენი უნივერსიტეტისთვის. ჩვენი კარი 
არის ღია ინოვაციების მიმართ. კიბერ­
სპორტის შემოტანით საუნივერსიტეტო 
სივრცეში გავამრავალფეროვნებთ სტუ­
დენტურ ცხოვრებას, ახალ საფეხურზე 
გადავალთ. ჩვენ ვცხოვრობთ 21-ე სა­
უკუნეში, დიგიტალიზაციის საუკუნეში, 
ვალდებული ვართ, ამ ყველაფერს ფეხი 
ავუწყოთ და სტუდენტებს შევთავაზოთ 
ახალი პროექტები”, – აღნიშნა კახი კუჭუ­
ხიძემ.

კომპიუტერული სპორტის კლუბი 
გააერთიანებს კიბერსპორტით დაინტე­
რესებულ სტუდენტებს; სტუდენტური 
პროექტების დაფინანსების ფარგლებში 
გაიმართება ჩემპიონატები კომპიუტერ­
ულ სპორტში; ასევე, შეიქმნება კიბერ­
სპორტული ბაზა – შესაბამისი ტექნიკით 
აღჭურვილი სივრცე, სადაც ივარჯიშებენ 
თსუ ნაკრების წევრები და შემდგომ იას­
პარეზებენ ეროვნულ და საერთაშორისო 
ჩემპიონატებზე.

კომპიუტერული სპორტის კლუბი სტუ­
დენტური თვითმმართველობის და საქარ­
თველოს კომპიუტერული სპორტის ფედე­
რაციის მხარდაჭერით დაარსდა.

სტუდენტური ამბები

რექტორი თსუ-ს ფაკულტეტების სტუდენტებს შეხვდა

თსუ-ში კომპიუტერული სპორტის 
კლუბი დაარსდა

შეხვედრა სტუდფესტისა და 
ახალგაზრდობის სააგენტოს 
მიერ დაგეგმილი სხვადასხვა 

ღონისძიების შესახებ

თბილისის სახელმწიფო უნივერსიტე­
ტის რექტორი, აკადემიკოსი ჯაბა სამუშია 
თსუ-ს შვიდივე ფაკულტეტის სხვადასხვა 
საფეხურის სტუდენტებს შეხვდა. 

შეხვედრაზე რექტორმა სტუდენტებს 
საუნივერსიტეტო სიახლეები მოკლედ 
გააცნო და უახლოეს მომავალში მათი 
ჩართულობით განსახორციელებელ სა­
კითხებზე ესაუბრა. 

რექტორმა სასწავლო კურსების დუბლი­
რების პრობლემის მოგვარებასა და ახალი 
სახელმძღვანელოების შექმნის საკითხზე 
გაამახვილა ყურადღება. მისი თქმით, უახ­
ლოეს 2-3 წელიწადში ჩვენი სტუდენტები 
განახლებულ სასწავლო პროგრამებზე 
თანამედროვე მოთხოვნების შესაბამისი 
სახელმძღვანელოებით ისწავლიან. 

თსუ-ში სტუდენტური პროექტების და­
ფინანსების კონკურსის პირველ ეტაპზე 
60-მდე პროექტი დაფინანსდა. ჯაბა სა­

მუშიამ სტუდენტებს ამ მიმართულებით 
მეტი აქტიურობისკენ მოუწოდა, რადგან, 

მისი თქმით, სტუდენტებმა უნდა გამო­
იყენონ ის შესაძლებლობები, რომელსაც 

უნივერსიტეტი სთავაზობს სამეცნიერო, 
სპორტული და კულტურული ღონისძიებ­
ების მიმართულებით.

თსუ-ს რექტორი სტუდენტებს კიდევ 
ერთ მნიშვნელოვან შესაძლებლობაზე 
ესაუბრა. მისი თქმით, დოქტორანტ სტუ­
დენტებს უნივერსიტეტში აკადემიური 
თანამდებობის დაკავების შესაძლებლობა 
ექნებათ. ეს ხელს შეუწყობს ახალგაზრდა 
მეცნიერების მოზიდვასა და სასწავლო 
პროცესში ჩართვას. 

ჯაბა სამუშიამ სტუდენტებს მოუწოდა 
აქტიურად ჩაერთონ სტუდენტურ ფეს­
ტივალში ინტელექტუალური, სპორტუ­
ლი, კულტურული და მოხალისეობრივი 
მიმართულებით. ფესტივალის ფარგლებ­
ში გაიმართება გასვლითი ღონისძიებები, 
მოეწყობა ახალგაზრდული ბანაკები, გა­
იმართება კონფერენციები.

თბილისის სახელმწიფო უნივერსი­
ტეტის სტუდენტებთან ახალგაზ­
რდობის სააგენტოს წარმომად­

გენლებმა შეხვედრა გამართეს და სტუდ­
ფესტისა და ახალგაზრდობის სააგენტოს 
მიერ დაგეგმილი სხვადასხვა ღონისძიებ­
ის შესახებ პრეზენტაცია წარადგინეს.

შეხვედრას თსუ-ს რექტორის მოადგი­
ლე კახაბერ ჭეიშვილი, თსუ-ს კანცლერი 
ლაშა საღინაძე, კანცლერის მოადგილე 
გიორგი შამათავა, სტუდენტური თვით­
მმართველობის წარმომადგენლები, 
სხვადასხვა ფაკულტეტის სტუდენტების 
ესწრებოდნენ.

ახალგაზრდობის სააგენტოს ხელმძღვა­
ნელის მოვალეობის შემსრულებელმა ვახ­
ტანგ ბააკაშვილმა დეტალურად ისაუბრა 
იმ ძირითად პროგრამებსა და პროექტებ­
ზე, რომლებსაც ახალგაზრდობის სააგენ­

ტო მიმდინარე წლის განმავლობაში განა­
ხორციელებს.

შეხვედრა თბილისის სახელმწიფო უნივ­
ერსიტეტის სტუდენტური თვითმმართვე­
ლობის ორგანიზებით გაიმართა. თსუ-ს 
სტუდენტებს გააცნეს ახალგაზრდულ 
ფესტივალში მონაწილეობის პირობები, 
რეგისტრაციის ვადები, ასევე, ისაუბრეს 
სხვადასხვა აქტივობაში სტუდენტების 
ჩართულობის შესაძლებლობებზე.

სტუდფესტი საქართველოს განათლე­
ბის, მეცნიერებისა და ახალგაზრდობის 
სამინისტროს ინიციატივით, სსიპ ახალ­
გაზრდობის სააგენტოს, ქალაქ თბილისის 
მუნიციპალიტეტის მერიისა და საქარ­
თველოს სტუდენტური ორგანიზაციების 
ასოციაციის ორგანიზებით გაიმართება, 
რომელშიც საქართველოს ყველა უნივერ­
სიტეტიდან 25 000-მდე სტუდენტი ჩაერ­
თვება.

ფესტივალი მოიცავს: უნივერსიტეტებს 
შორის სპორტული ტურნირების ჩატა­
რებას, კულტურული და შემოქმედებითი 
ღონისძიებების გამართვას, ინტერმედი­
ას – რაც გულისხმობს საუნივერსიტეტო 
თეატრებს შორის კონკურსის ჩატარებას, 
მოხალისეობრივ აქტივობებსა და STEM 
კონკურსს, რომელიც საშუალებას მის­
ცემს ახალგაზრდებს მეცნიერების, ტექ­
ნოლოგიების, ინჟინერიისა და მათემატი­
კის მიმართულებით სხვადასხვა აქტივო­
ბაში მიიღონ მონაწილეობა.

საზოგადოებასთან
ურთიერთობის დეპარტამენტი

კახი კუჭუხიძე

დიტო ბელქანია, თსუ-ს სოციალურ 
და პოლიტიკური მეცნიერებათა ფაკულ­
ტეტის ჟურნალისტიკის მიმართულების 
მესამე კურსის სტუდენტი: „მე მეექსვე­
კორპუსელი ვარ და მუდმივად მაწუხებდა 
კორპუსში არსებული ინფრასტრუქტუ­
რული პრობლემები. ბოლო თვეებში, ამ 
მხრივ, გადაიდგა ქმედითი ნაბიჯები (მაგ. 
განახლდა ექსტერიერი), ხოლო, როგორც 
ვიცი, ზაფხულში სრულად კორპუსის, შე­
საბამისად, აუდიტორიების განახლება 
იგეგმება. იმედია, გათვალისწინებული იქ­
ნება სტუდენტთა მოთხოვნები და აუდიტ­
ორიები თანამედროვე სტილით მოეწყობა, 
ასევე, იმედს ვიტოვებ, რომ განახლდება 
ინვენტარიც, რადგან ამჟამად არსებული 
(მაგ. სკამები) ძალიან არაკომფორტულია 
ხანგრძლივად ლექციებზე ჯდომისათვის”.

თინათინ ლორთქიფანიძე, თსუ-ს 
ტურიზმის მიმართულების მესამე კურსის 
სტუდენტი: „მეცხრე კორპუსში არ გვაქ­
ვს კაფეტერია, რაც სტუდენტებისთვის 
დიდ დისკომფორტთანაა დაკავშირებული 
და ძალიან გვაწუხებს. ასევე, ვისურვებ­
დი, რომ კურსის განმავლობაში მოეწყოს 
ქალაქგარეთ ექსკურსიები, რათა ჩვენი 
პროფესია უკეთ შევიცნოთ”.

ლუკა მაღლაფერიძე, თსუ-ს ეკონომ­
იკისა და ბიზნესის ფაკულტეტის მეოთხე 

კურსის სტუდენტი: „ლექციაზე დასწრება 
კომფორტული უნდა იყოს. მე, პირადად, 
მაწუხებს გაუმართავი ინვენტარი და მოძ­
ველებული სკამები. შესაძლოა, მსგავსი 
პრობლემა სხვა კორპუსის სტუდენტებს 
არ აწუხებდეთ, რადგან რიგი კორპუსები­
სა სრულად გარემონტდა, მაგრამ ჩვენ ეს 
პრობლემა გვაქვს. ვისურვებდი მაღლივი 
კორპუსის კეთილმოწყობასაც”.

ანა გურგენიძე, თსუ-ს სოციალურ და 
პოლიტიკურ მეცნიერებათა ფაკულტეტის 
მეოთხე კურსის სტუდენტი: „ახალი ინ­
ფრასტრუქტურა, ჰიგიენური პირობების 
გაუმჯობესება, ადმინისტრაციის რეორ­
განიზება, მეტი სტუდენტური აქტივობა 
– ეს იმ ღონისძიებათა მცირე ჩამონათვა­
ლია, რომელიც თბილისის სახელმწიფო 
უნივერსიტეტში სასწრაფოდ არის მოსაგ­

ვარებელი. ახალი ინფრასტრუქტურა და 
ჰიგიენური გარემო არის ის პრიორიტეტი, 
რომელიც ყველა უნივერსიტეტს უნდა გა­
აჩნდეს. 21-ე საუკუნეში აუცილებელია, 
რომ უნივერსიტეტი მოერგოს სიახლეებს 
და მისცეს სტუდენტებს საშუალება, რომ 
სწავლა მეტად კომფორტული და საინტე­
რესო გახდეს. სტუდენტების წასახალი­
სებლად კარგი იქნებოდა მეტი აქტივობა, 
სხვადასხვა ღონისძიებები, საზაფხულო 
ბანაკები, რათა სტუდენტები ერთმანეთს 
მეტად დაუახლოვდნენ და მეტი გამოცდი­
ლებაც შეიძინონ”.

მარი ვაშაყმაძე, თსუ-ს მედიცინის 
ფაკულტეტის მესამე კურსის სტუდენტი: 
„მედიცინის ფაკულტეტის სტუდენტებს 
ბევრი პრობლემა გვაქვს: მაგალითად, 
საგნების უმრავლესობა გვიტარდება იქ, 
სადაც ლექტორი მუშაობს. შესაბამისად, 
პარალელურად, რამდენიმე საგნის გავ­
ლისას, შენობიდან შენობაში გადაადგი­
ლებას საკმაოდ დიდი დრო მიაქვს და შუ­
ალედში არ გვრჩება არანაირი დრო არც 
კვებისთვის, არც მობილიზაციისთვის; არ 
გვაქვს სტუდენტური ზონა – მაგიდები, 
სკამები, ავეჯი; არ გვაქვს კაფეტერია შე­
ნობაში, სადაც გვექნება ჭამის შესაძლებ­
ლობა; მოსაგვარებელია შეფასების სის­
ტემა: არც ერთმა სტუდენტმა არ ვიცით, 
რა კრიტერიუმების გათვალისწინებით 
გვაკლებენ ქულას. იმ ფონზე, როდესაც 
მორფოლოგიის ინსტიტუტის შენობა იმ­
ყოფება საკმაოდ ფართო და დიდ ქუჩაზე, 
ელემენტარული პირობაა, რომ სტუდენ­
ტთა უსაფრთხოებისთვის ინსტიტუტის 
წინ არსებობდეს ზებრა გადასასვლელი, 
რომელიც არ გვაქვს. დიდია შანსი, ნების­
მიერ მომენტში მოხდეს უსიამოვნო შემ­
თხვევა, ვინაიდან ამ ქუჩაზე ტრანსპორ­
ტის უწყვეტი ნაკადია და გვიწევს ქუჩის 
ბრმად გადაკვეთა”.

უნივერსიტეტს მართლაც აქვს პრობ­
ლემები, რომელთა მოგვარებაც სტუდენ­
ტებისთვის დიდი შვება იქნება. სტუდენ­
ტებს იმედი აქვთ, რომ მათ მიერ დასახე­
ლებული პრობლემები მარტივად მოგვარ­
დება ადმინისტრაციის მხრიდან.

ანა კვინიკაძე
თსუ ჟურნალისტიკის და

მასობრივი კომუნიკაციების
მიმართულების სტუდენტი

თსუ-ს ქართველური ენათმეცნი­
ერების მიმართულების დოქტო­
რანტი გიორგი ჯღარკავა უახ­

ლოეს მომავალში დაასრულებს დისერ­
ტაციაზე მუშაობას, რომელიც მიზნად 
ისახავს ქართველურ ენათა ანდაზების 
სტრუქტურულ-სემანტიკურ ანალიზს.

დოქტორანტურის გრანტის ფარ­
გლებში გიორგი ჯღარკავას რუსთავე­
ლის ეროვნულმა სამეცნიერო ფონდმა 
დაუფინანსა ინდივიდუალური პროექტი 
(შიფრი: PHDF-21-125), რომლის ფარ­
გლებში გასულ წელს გამოიცა წიგნი 
– „ქართველურ ენათა ანდაზების ლინ­
გვისტური კვლევის საკითხები”. რამდე­
ნიმე თვის წინ აღნიშნულმა ნაშრომმა 
წინანდლის პრემია დაიმსახურა.

დოქტორანტის სადისერტაციო ნაშ­
რომი მზადდება თსუ-ს ქართული ენის 
ინსტიტუტში, ასოცირებული პროფე­
სორების – მ. ლომიასა და ქ. მარგიანის 
ხელმძღვანელობით.

„ჩემს პიროვნებად და ახალგაზრდა 
მეცნიერად ჩამოყალიბებაში დიდია ჩე­
მი პროფესორ-მასწავლებლების წვლი­
ლი. მინდა ამ შემთხვევითაც ვისარგებ­
ლო და განსაკუთრებული მადლიერება 
გამოვხატო ჩემი სამეცნიერო ხელ­

მძღვანელებისა და მთლიანად ქართუ­
ლი ენის ინსტიტუტის (ხელ-ლი, პროფ. 
რ. ქურდაძე) მიმართ”, – აღნიშნავს გი­
ორგი ჯღარკავა.

გარდა იმისა, რომ გიორგი აქტიურ­
ადაა ჩართული ადგილობრივ და საერ­
თაშორისო კონფერენციებში, სიმპო­
ზიუმებსა თუ ფორუმებში, იგი მონა­
წილეობას იღებს, აგრეთვე, კვლევით 
გრანტებსა და პროექტებში, სასწავლო-
სამეცნიერო ექსპედიციებში.

„დიდი ინტერესით ვმუშაობ სეზონურ 
სკოლებში დიგიტალური ჰუმანიტარიის 
აქტუალურ საკითხებზე; ბოლო რამდე­
ნიმე წელია, დოქტორანტურაში სწავ­
ლის პარალელურად, ჩემს მშობლიურ 
უნივერსიტეტში ვარ მოწვეული ლექ­
ტორი. თითოეული მიმართულება ჩემ­
თვის საინტერესო და, ამავდროულად, 
ბევრის მომცემია. ამჟამად ახალგაზ­
რდა მეცნიერის სტატუსით ჩართული 
ვარ რუსთაველის ფონდის დაფინანსე­
ბულ პროექტში, რომელიც მიზნად ის­
ახავს ინფორმაციული სტრუქტურისა 
და ქართველურ ენათა ჰიპოტაქსური 
მოდელების ფუნდამენტურ კვლევას 
(შიფრი: FR-21-352). ახლახან დავას­
რულეთ მუშაობა რუსთაველის ფონდის 
დაფინანსებულ კიდევ ერთ პროექტზე, 
რომლის სახელწოდებაა „ვეფხისტყაოს­
ნის” აფხაზური თარგმანების ციფრული 

კორპუსი” (შიფრი: SL-22-556); შეიქმნა 
აფხაზური ენის ტექნოლოგიზაციის 
პროცესისთვის ძალიან საინტერესო 
და პრაქტიკული თვალსაზრისით ღი­
რებული რესურსი − მონაცემთა ბაზა, 
რომელიც მნიშვნელოვანია ამ მიმარ­
თულებით შემდგომი კვლევების გასაღ­
რმავებლად.

ჩემს პროფესიულ ზრდაში გამორჩე­

ული ადგილი უჭირავს დიგიტალურ ჰუ­
მანიტარიას. მოგეხსენებათ, ქართულ-
გერმანული ინსტიტუციების (თსუ, ბსუ, 
ფრანკფურტის გოეთეს უნივერსიტეტი) 
მხარდაჭერით, ქართველი და გერმა­
ნელი კოლეგების (პროფ. ი. გიპერტი, 
პროფ. დ. თვალთვაძე, პროფ. მ. თან­
დაშვილი, პროფ. რ. ხალვაში) თანამ­
შრომლობით ჩატარებული საზაფხულო 
და ზამთრის სკოლები დღემდე იძლევა 
კვლევის თანამედროვე მეთოდების და­
უფლებისა და გამოყენების საშუალებას 
ქართველოლოგიასა და კავკასიოლოგი­
აში. გულწრფელად მიხარია, რომ მეც 
ვარ სეზონური სკოლების მსმენელთა 
პირველი თაობის ერთ-ერთი წარმო­
მადგენელი; მნიშვნელოვანია ისიც, რომ 
დისერტაციაზე მუშაობას, აქამდე დაგ­
როვებულ თეორიულ ცოდნასთან ერ­
თად, ემპირიული მასალის დამუშავების 
ტექნოლოგიური რესურსებიც მიადვი­
ლებს”, – ამბობს გიორგი ჯღარკავა, 
რომლის ბიოგრაფიაშიც გამორჩეულ და 
საპატიო ადგილს იკავებს სხვადასხვა 
დროს მიღებული ჯილდოებიც: ივანე 
ჯავახიშვილის ხსოვნისადმი მიძღვნილ 
ყოველწლიურ სამეცნიერო ფორუმში 
გამარჯვება (2015 წ.), ზვიად გამსახურ­
დიას სახელობის სტიპენდია (2016-2017 
წ.წ.), თბილისის სახელმწიფო უნივერ­
სიტეტის მედალი (2019 წ.).

გამოკითხვა

რა ნაშრომზე მუშაობს დოქტორანტი გიორგი ჯღარკავა?

რისი განვითარება სურთ სტუდენტებს უნივერსიტეტში

SurTxia beroSvili

თბილისის სახელმწიფო უნივერსი­
ტეტი, წლებია უკვე, დიდ საქმეს ემსა­
ხურება და რჩება აბიტურიენტების ნო­
მერ პირველ არჩევნად. უნივერსიტეტის 
სტუდენტობა მუდმივად იდგა ქვეყანაში 
მიმდინარე ცვლილებების წინა რიგებში, 
რადგან აქ სწავლობენ თავისუფალი, და­
მოუკიდებელი, კრიტიკული აზროვნების 
ადამიანები. ამიტომაც მათი მოთხოვნები 
ყოველთვის იმისკენაა მიმართული, რომ 
კავკასიაში ნომერ პირველი უნივერსი­
ტეტის სასწავლო, კვლევითი და ინფრას­
ტრუქტურული გარემო შეესაბამებოდეს 
თანამედროვე მოთხოვნებს. იმ ფონზე, 
რომ უნივერსიტეტის ადმინისტრაცია ეტ­
აპობრივად აკმაყოფილებს სტუდენტთა 
გარკვეულ ინტერესებს და ინფრასტრუქ­
ტურის გაუმჯობესება კვლავაც გრძელ­
დება, ჩვენ დავინტერესდით – კიდევ რის 
განვითარებას ისურვებდნენ ისინი, რომ 
სრულფასოვანი სასწავლო გარემო შეექ­
მნათ.

სტუდენტური
ფურცელი

გასული წლის მიწურულს თბილი­
სის სახელმწიფო უნივერსიტეტის 
სოციალურ და პოლიტიკურ მეცნი­

ერებათა ფაკულტეტის აქტიური დელე­
გატების ეგიდით ჩამოყალიბდა ახალი 
ინოვაციური სტუდენტური პლატფორმა 
სახელად „SEEვრცე”, რომელიც მიზნად 
ისახავს თბილისის სახელმწიფო უნივერ­
სიტეტის სტუდენტებისათვის დახმარების 
გაწევას – იპოვონ საერთო ინტერესების 
მქონე სხვა სტუდენტები. ასევე, პლატ­
ფორმის ერთ-ერთი უმთავრესი ღირსე­
ბაა ახალი შესაძლებლობების წარმოქმნა, 
რაც სტუდენტურ ცხოვრებას ბევრად ოპ­
ტიმალურს გახდის. ამ პლატფორმის შექ­
მნის იდეა გაჩნდა ჯერ კიდევ 2023 წლის 
გაზაფხულის სემესტრში, როდესაც გა­
მოცხადდა მე-8 მოწვევის სტუდენტური 
თვითმმართველობის არჩევნები. 2023 
წლის 12 დეკემბერს ჩაეშვა პლატფორმის 

აპლიკაცია, სადაც განთავსდა სხვადას­
ხვა „სივრცეები” სტუდენტებისათვის. აქ 
ჩვენ ვხვდებით პოლიტიკის, ფსიქოლო­
გიის, საჯაროდ გამოსვლის ხელოვნების, 
სპორტის, ლიტერატურის, კინოხელოვნე­
ბის, მუსიკის, კულტურისა და სხვა სახის 
ბლოკებს, სადაც დაინტერესებულ სტუ­
დენტებს შეეძლებათ პრიორიტეტების მი­
ხედვით მიუთითონ თავიანთი ინტერესთა 
სფეროები და აღმოაჩინონ ანალოგიური 
ინტერესების მქონე სტუდენტები.

„ჩემი და ჩემი თანაგუნდელების მიზანი, 
თუ რატომ ვიყარეთ კენჭი ამ არჩევნებში, 
იყო სწორედ ის, რომ სტუდენტებს გვსურ­
და, გაგვეუმჯობესებინა სტუდენტური 
ცხოვრება თბილისის სახელმწიფო უნივ­
ერსიტეტში. ჩვენ საკმაოდ აქტიურად და 
ინტენსიურად ვაწარმოებდით წინასაარ­
ჩევნი კამპანიას. გვინდოდა, რომ ბევრი 
სტუდენტი გაგვეერთიანებინა და შეგვექ­

მნა ჯანსაღი საუნივერსიტეტო გარემო. 
ბევრჯერ მოგვისმენია სტუდენტებისაგან, 
რომ ჩააბარეს უმაღლეს სასწავლებლებში 
და მეგობრები არ ჰყავთ, რომ სოციალ­
იზაცია ჭირს, რომ ვერ იპოვეს საერთო 
ინტერესების მქონე ადამიანი და ა.შ. ეს 
იყო ერთ-ერთი მთავარი მიზეზი იმისა, თუ 
რატომ გადავწყვიტეთ შეგვექმნა პლატ­
ფორმა „SEEვრცე”. რაც ეს პლატფორმა 
ჩავუშვით და აპლიკაციების მიღება გამო­
ვაცხადეთ, სულ რაღაც 3 დღეში 100-მდე 
სტუდენტი დარეგისტრირდა, რაც ძალიან 
სასიხარულო იყო ჩვენი გუნდისთვის”, – 
გვითხრა პლატფორმის ერთ-ერთმა თანა­
დამფუძნებელმა მარიამ ყოლბაიამ.

„ინიციატივა „SEEვრცე”-ს მიმართ სტუ­
დენტების დიდი ინტერესიდან გამომდი­
ნარე, ვეცადეთ, რომ ბევრი ღონისძიება 
ჩაგვეტარებინა. ჩვენი პირველი ღონისძი­
ება იყო საინფორმაციო შეხვედრა, სადაც 
ვისაუბრეთ ჩვენი პლატფორმის შექმნის 
იდეაზე, „Seeვრცე”-ს მიზნებსა და საქმი­
ანობაზე. გარდა ამისა, პერიოდულად ვა­
ტარებდით არაფორმალურ შეხვედრებს 
„Seeვრცე”-ს წევრ სტუდენტებთან, სადაც 
გვქონდა სხვადასხვა აქტივობა ერთმანე­
თის უკეთესად გასაცნობად. ყველაზე მას­
შტაბური ღონისძიება იყო „Seeვრცე”-ს 
Kick-Off, სადაც მოწვეული გვყავდა სტუ­
მარი – დავით ესათია, საქართველოს ახ­
ალგაზრდობის წარმომადგენელი გაერ­
ოში 2022-2023 წლებში, რომელმაც ღო­
ნისძიების მონაწილეებს გააცნო გაეროს 
საქმიანობა და გაუზიარა საკუთარი გა­
მოცდილება. ღონისძიების მეორე ნაწილი 
საინფორმაციო პრეზენტაციებს დაეთმო 
და ბოლოს გვქონდა Teambuilding აქტივო­
ბები. მონაწილეების უკუკავშირის გათვა­
ლისწინებით, ძალიან დასამახსოვრებელი, 
ინფორმაციული, საინტერესო და ნაყოფი­
ერი შეხვედრა გამოგვივიდა. ღონისძიებ­

ას დაესწრო 50-ზე მეტი სტუდენტი და ამ 
ღონისძიების შემდეგ საგრძნობლად გა­
იზარდა აპლიკაციებისა და ინიციატივით 
დაინტერესებული სტუდენტების რაოდ­
ენობა. ვფიქრობ, რომ „Seeვრცე” ძალიან 
მალე უამრავ ახალგაზრდას დაეხმარება 
განვითარებაში, მისცემს მათ შესაძლებ­
ლობას, რომ სტუდენტობა, რომელსაც 
ცხოვრების საძირკველი შეგვიძლია ვუ­
წოდოთ, გახადონ ბევრად უფრო მნიშ­
ვნელოვანი და ღირებული”, – გვეუბნება 
პლატფორმის თანადამფუძნებელი ალექ­
სანდრე ფასიეშვილი.

ვანო კაკაშვილი

თსუ-ს სოციალურ და პოლიტიკურ
მეცნიერებათა ფაკულტეტის

ჟურნალისტიკის და მასობრივი
კომუნიკაციების მიმართულების

სტუდენტი

სოციალურად დაუცველი სტუდენტე­
ბის დაფინანსების პროგრამის ფარ­
გლებში, 6 მარტიდან 31 მაისის ჩათ­

ვლით გრძელდება განცხადებების მიღება 
2023-2024 სასწავლო წლის გაზაფხულის 
სემესტრის სწავლის გადასახადის დაფი­
ნანსების მიზნით. ეს ინიციატივა თბი­
ლისში რეგისტრირებულ სოციალურად 
დაუცველებს, მრავალშვილიანებსა და 
შშმ სტატუსის მქონე სტუდენტებს საშუ­
ალებას აძლევს – განცხადებით მიმართონ 
თბილისის მერიას და სრულად დაფარონ 
გაზაფხულის სემესტრის სწავლის საფა­
სური.

„დაფინანსდებიან თბილისის მუნიციპა­
ლიტეტის ტერიტორიაზე რეგისტრირებუ­
ლი პირები, რომლებიც ირიცხებიან ბაკა­
ლავრიატის, მაგისტრატურის ან დოქტო­
რანტურის აკადემიურ საფეხურზე, აქვთ 
აქტიური სტუდენტის სტატუსი და არიან 
მრავალშვილიანი ოჯახის წევრები; არიან 
სოციალურად დაუცველი ოჯახების ერ­
თიან ბაზაში ან აქვთ შეზღუდული შესაძ­
ლებლობის მქონე სტატუსი”, – განაცხადა 
თბილისის მუნიციპალიტეტის მთავრობის 
სხდომაზე კახი კალაძემ.

ყურადღება უნდა მივაქციოთ იმას, 
თუ როგორ ნაწილდება თანხა გარკვეულ 
სტუდენტზე და აქვს თუ არა ყველა სო­
ციალურად დაუცველთა სტატუსის მქონე 
სტუდენტს დაფინანსების მიღების შესაძ­
ლებლობა. უპირველეს ყოვლისა, აღსა­
ნიშნავია, რომ სემესტრული თანხა გაიც­
ემა არაუმეტეს – 1125 ლარისა, 50%, 70% 
და 100%-იანი დაფინანსებით. სოციალ­
ურად დაუცველი და წარმატებული სტუ­
დენტების ხელშეწყობის პროგრამის ფარ­
გლებში, თბილისში რეგისტრირებული ის 
სოციალურად დაუცველი სტუდენტები 
დაფინანსდებიან, რომელთა ოჯახების სა­
რეიტინგო ქულა სოციალურად დაუცველ­
თა ერთიან ბაზაში 70 000 ან ნაკლებია და 
სახელმწიფოს მიერ ავტორიზებულ უმაღ­
ლეს საგანმანათლებლო დაწესებულება­

ში ბაკალავრიატის, მაგისტრატურის ან 
დოქტორანტურის აკადემიურ საფეხურზე 
სწავლობენ. გასაცემი დაფინანსების რა­
ოდენობა დამოკიდებულია სტუდენტის 
წინა სემესტრში მიღებულ შეფასების სა­
შუალო არითმეტიკულ ქულაზე.

მიუხედავად იმისა, რომ თბილისის მე­
რიის ოფიციალურ ვებგვერდზე ამ სა­
კითხთან დაკავშირებით ყველა საჭირო 
ინფორმაცია ატვირთულია, სტუდენტე­
ბის გარკვეულ ნაწილს მაინც არ აქვს ინ­
ფორმაცია ამ პროგრამის არსებობაზე, 
შესაბამისად ბევრი მათგანი, ნაკლები 
ინფორმირებულობის გამო, პროგრამაში 
ვერ იღებს მონაწილეობას. აუცილებელია 
ხაზგასმით იყოს გამოკვეთილი ის ფაქტი, 
რომ ამ პროგრამის ფარგლებში მხოლოდ 
თბილისში რეგისტრირებული სტუდენტე­
ბი ფინანსდებიან. (ძალიან ხშირია ისეთი 
შემთხვევები, როდესაც რეგიონში რეგის­
ტრირებული სტუდენტი აგროვებს ყველა 

საჭირო დოკუმენტს იმ იმედით, რომ სწავ­
ლას დაუფინანსებენ, მაგრამ, საბოლოოდ, 
აღმოჩნდება, რომ მას არ უზრუნველყო­
ფენ უმაღლეს სასწავლებელში სწავლის 
გადასახადით მხოლოდ იმის გამო, რომ 
რეგიონშია რეგისტრირებულია და არა 
დედაქალაქში).

თბილისის მერიის ცხელ ხაზზე დარეკ­
ვაც გართულდა, რადგან დიდი დრო სჭირ­
დება, სანამ ოპერატორი გიპასუხებს და 
სრულ ინფორმაციას მოგაწვდის იმ დო­
კუმენტების შესახებ, რომლებიც სტუდენ­
ტმა პროექტში მონაწილეობისთვის გამ­
გეობაში უნდა წარადგინოს.

• პროგრამაში მონაწილეობისთვის სტუ­
დენტმა მერიაში უნდა წარმოადგინოს 
შემდეგი დოკუმენტები:

• ამონაწერი სოციალურად დაუცველი 
ოჯახების ერთიანი ბაზიდან;

• ცნობა უნივერსიტეტიდან წლიური/
სემესტრული გადასახადის და გრანტის 

პროცენტული ოდენობის მითითებით;
• უნივერსიტეტის საბანკო რეკვიზიტე­

ბი და ანგარიშფაქტურა;
• უნივერსიტეტის მიერ გაცემული აკ­

ადემიური მოსწრების ფურცელი (გარდა I 
სემესტრის სტუდენტებისა);

• პირადობის მოწმობის ასლი;
ხოლო, პირველსემესტრელი სტუდენ­

ტისთვის ჩამონათვალს ემატება ცნობა 
ერთიან ეროვნულ გამოცდებში მიღებუ­
ლი ქულებისა და შედეგების შესახებ.

სტუდენტთა დაფინანსების პროგრამის 
ფარგლებში უკვე დაფინანსდა 4 000-ზე 
მეტი სტუდენტი, რომელსაც აქვს სოცი­
ალურად დაუცველის, შეზღუდული შე­
საძლებლობის მქონე და მრავალშვილიანი 
ოჯახის წევრის სტატუსი. ამასთანავე, 
წარმატებულ 617 მაგისტრანტს გამოეყო 
თანხა ფინანსური წახალისების მიზნით.

თინათინ ჭილაური

თსუ სოციალურ და პოლიტიკურ
მეცნიერებათა ფაკულტეტის

ჟურნალისტიკის და მასობრივი
კომუნიკაციების მიმართულების

სტუდენტი

ცნობისთვის

სწავლის დაფინანსების ახალი ინიციატივა

SEEვრცე – პლატფორმა, რომელმაც ასობით სტუდენტი გააერთიანა

სოციალურად დაუცველი
სტუდენტების დაფინანსების 

პროგრამის ფარგლებში,
6 მარტიდან 31 მაისის ჩათვლით 

გრძელდება განცხადებების
მიღება 2023-2024 სასწავლო

წლის გაზაფხულის სემესტრის 
სწავლის გადასახადის
დაფინანსების მიზნით

ალექსანდე ფასიეშვილი

ფურცელი

გერმანიაში საზაფხულო სამუ­
შაოები სტუდენტებისთვის სულ 
უფრო და უფრო პოპულარუ­

ლი ხდება. საზაფხულო სამუშაოებზე 
მსურველ სტუდენტთა რაოდენობა ყო­
ველწლიურად იზრდება, რასაც საქარ­
თველოში სტუდენტებზე მორგებული 
სამუშაოების სიმცირე განაპირობებს.

გერმანია, რომელიც ცნობილია თა­
ვისი ძლიერი ეკონომიკითა და შრომის 
ბაზრით, სხვადასხვა სამუშაოს სთავა­
ზობს სტუდენტებს, რომლებიც ცდი­
ლობენ – მიიღონ სამუშაო გამოცდი­
ლება, გამოიმუშაონ დამატებითი თან­
ხა და გაიუმჯობესონ თავიანთი ენობ­
რივი პრაქტიკა ზაფხულის თვეებში.

„საზაფხულო სტუდენტურ სამუშაოებს 
გერმანიაში ბევრი დადებითი მხარე აქ­
ვს. პირველი ის, რომ გამოვიმუშავე თან­
ხა. იქ რასაც დღეში მიხდიდნენ, საქარ­
თველოში შეიძლება ერთ თვეშიც კი ვერ 
იშოვო. კარგი იყო ასევე ის, რომ ვიმოგ­
ზაურე, ვნახე უცხო ქვეყნები, მივიღე 
როგორც სამსახურებრივი, ასევე მარ­
ტო, დამოუკიდებლად ცხოვრების გა­
მოცდილება, ჩემთვის ეს სამი თვე იყო 
სრული პიროვნული გარდაქმნის პერი­
ოდი”, – გვიყვება თორნიკე ელაშვილი, 
რომელიც თბილისის სახელმწიფო უნივ­
ერსიტეტის სოციალურ და პოლიტიკურ 
მეცნიერებათა ფაკულტეტზე პოლიტიკის 
მეცნიერების მიმართულებით სწავლობს.

მაგრამ, ეს ყველაფერი ადვილი არ არ­
ის. სტუდენტებს პრობლემები ექმნებათ 
გერმანიაში წასვლამდე, რადგან საბუთე­
ბის მომზადების პროცესი ნამდვილად არ 
არის მარტივი, ის საკმაოდ შრომატევა­
დია. „საბუთების მოგროვების პროცესი 
ჩემთვის ნამდვილად არ ყოფილა მარტი­

ვი, რადგან ძალიან ბევრი სტუდენტი მი­
დის და უნივერსიტეტს უჭირდა ყველას­
თვის გაეწია დახმარება, რაც ჰქმნიდა 
დიდ რიგებს და გაურკვევლობას. საბუ­
თების ძირითად ნაწილს ესაჭიროებოდა 
უნივერსიტეტის მხრიდან გაცემული ნე­
ბართვა და ხელმოწერა, ხშირად იქმნე­
ბოდა ტექნიკური ხარვეზები, რაც გვირ­
თულებდა საქმეს. პირადად მე სამჯერ 
დამჭირდა უნივერსიტეტიდან ერთი და 
იგივე საბუთის მოძიება. შესაბამისად, ეს 
პროცესი ძალიან გაიწელა, 3-4 თვე დას­
ჭირდა საბუთების სრულად მოგვარებას 
და გაგზავნას”, – იხსენებს სტუდენტი.

უცხო გარემოში ცხოვრება სტუდენ­
ტებისთვის მარტივი როდია, მათ ხშირად 
სხვადასხვა ბარიერთან და დაბრკოლე­
ბასთან უწევთ გამკლავება. თორნიკეს 

თქმით, ადაპტირების პროცესი მარტივი 
ნამდვილად არ აღმოჩნდა. „20 წლის ასაკ­
ში, როდესაც მარტო, ოჯახისა და მეგობ­
რების გარეშე გადაწყვეტ იცხოვრო სამი 
თვით უცხო ქვეყანაში, ისაუბრო უცხო 
ენაზე, რომელიც, ფაქტობრივად, არ 
იცი, გაეცნო უცხო კულტურას – ნამდვი­
ლად არ არის მარტივი. არ დაგიმალავთ, 
პირველი ორი კვირა ძალიან გამიჭირდა 
ახალ გარემოსთან შეგუება, თუმცა შემ­
დეგ სამსახურსაც შევეჩვიე და საკმაოდ 
ბევრი ახალი მეგობარიც შევიძინე. ნელ-
ნელა ფეხი ავუწყვე გერმანულ ცხოვრე­
ბას”, – გვიყვება თორნიკე ელაშვილი.

თორნიკეს მსგავსად გერმანიაში მუშა­
ობის გამოცდილება თსუ-ს სოციალურ 
და პოლიტიკურ მეცნიერებათა ფაკულ­
ტეტის სტუდენტს ანა მინაძესაც აქვს. 
ის უკვე ორჯერ იმყოფებოდა გერმანი­

აში სამუშაოდ. ანას 2022 წელს კურსელ­
მა ურჩია გერმანიაში სამუშაოდ წასვლა. 
იმ პერიოდისთვის არც ისე ცნობილი იყო 
ეს პროგრამა, როგორიც ახლაა. შესაბა­
მისად, ბევრი ფიქრისა და ინფორმაციის 
მოძიების შემდეგ გადაწყვიტა წასვლა. 
მისი თქმით, მთავარია, სტუდენტებს 
ყველაფერი ჰქონდეთ კარგად გარკვე­
ული როგორც ქართველი, ისე გერმანელი 
დამსაქმებლის შესახებ. ასევე საცხოვ­
რებელ ადგილსა და სამუშაო პირობებ­
ზე თუ თავიდანვე ყველაფერი ნათელი 
იქნება და არ იქნება კითხვის ნიშნები, 
უამრავ სტრესს აირიდებენ თავიდან.

„ვურჩევ სხვებსაც – აუცილებლად ის­
არგებლონ ამ პროგრამით, შესაძლებლო­
ბებით, გამოსცადონ თავიანთი თავი და 
მიიღონ ახალი გამოწვევები, რომლებიც 
დაეხმარებათ გაზრდაში, ჩამოყალიბებაში 
და იმის გააზრებაში, თუ რა სურთ მათ. ის­
ინი არა მხოლოდ ფინანსურ სარგებელს, 
არამედ კარგ ცხოვრებისეულ გამოცდი­
ლებასაც მიიღებენ”, – ამბობს ანა მინაძე.

სტუდენტების დასაქმებაში მთა­
ვარ როლს სწორედ დამსაქმებლე­
ბი ასრულებენ. ისინი მათ ეხმარები­
ან საბუთების მომზადებაში, სამუშა­
ოს და საცხოვრებლის პოვნაში, გამ­
გზავრებაში, დაბინავებაში და ა.შ. 

ეკატერინე კრანცი ქართველი დამ­
საქმებელია, რომელიც უკვე ოცი წელია 
გერმანიაში ცხოვრობს და იქ მუშაობს, 
მას აქვს სამრეცხაო და, აქედან გამომ­

დინარე, სტუდენტების დასაქმება უმ­
არტივდება, რადგან ტურისტულ ად­
გილას ცხოვრობს და რესტორნების, 
სასტუმროების, სხვა მნიშვნელოვანი 
აპარტამენტების მეპატრონეები მისი 
კლიენტები არიან. ის სტუდენტებს მხო­
ლოდ მის კლიენტებთან ასაქმებს. იგი 
ამით, ერთი მხრივ, კლიენტებს, ხოლო, 
მეორე მხრივ, სტუდენტებს ეხმარება.

„შარშან მქონდა შემთხვევა, როდესაც 
გადავწყვიტე შუამავალი კომპანიის მეშვე­
ობით დამესაქმებინა ბავშვები, რამაც არ 
გაამართლა და ბოლოს ყველა ის სტუდენ­
ტი, ვინც შუამავალი კომპანიის მეშვეობით 
უნდა დასაქმებულიყო, ჩემთან წამოვიყვა­
ნე და ჩემს კლიენტებთან სათითაოდ ჩამო­
ვარიგე სხვადასხვა სასტუმროსა და რეს­
ტორანში”, – იხსენებს ეკატერინე კრანცი.

გერმანიაში სამუშაოს მსურველთა რა­
ოდენობა საკმაოდ მაღალია. მსურველე­
ბი არა მარტო საქართველოდან, არამედ 
სხვადასხვა ქვეყნიდან არიან, რადგან 
გერმანიაში სტუდენტი იაფ მუშახელად 
ითვლება. განა იმიტომ, რომ ცოტას უხ­
დიან, არამედ იმიტომ, რომ სტუდენტე­
ბი არ იხდიან იმ გადასახადებს, რასაც 
ჩვეულებრივი მოქალაქეები. გერმანიაში 
მცხოვრებთათვის თვითონ კომპანიას 
უწევს გადასახადების (პენსია, სამედი­
ცინო დაზღვევა და ა.შ.) გადახდა. ეს ყვე­
ლაფერი კი, სტუდენტების შემთხვევაში, 
არ სჭირდებათ. ასე რომ, დამსაქმებელს 
მუდმივი თანამშრომლის გაფორმება ბევ­
რად ძვირი უჯდება, ვიდრე სტუდენტის.

გლაზგოს უნივერსიტეტის კვლევის მი­
ხედვით, სტუდენტთა 80%-ს კვლავ სურს 
გერმანიაში სამუშაოდ წასვლა. კარგი ან­
აზღაურება, მოქნილი სამუშაო გრაფიკი, 
უცხო ქვეყნის, ტრადიციებისა და კულ­
ტურის გაცნობის საშუალება და ახალი მე­
გობრების შეძენის შესაძლებლობა – სწო­
რედ ეს არის ის, რაც სტუდენტებს გერ­
მანიაში სამუშაოდ წასვლისკენ უბიძგებს.

ანი კორშია,

თსუ სოციალურ და პოლიტიკურ
მეცნიერებათა ფაკულტეტის

ჟურნალისტიკის და მასობრივი
კომუნიკაციების მიმართულების

სტუდენტი

გამოცდილება

გერმანიაში სტუდენტთა დასაქმება – ხიბლი და პრობლემა

თსუ-ს ჰუმანიტარულ მეცნიერებ­
ათა ფაკულტეტის სინოლოგიის 
მიმართულების მესამე კურსის 

სტუდენტმა ლუკა ყურუამ ჩინეთის სამ­
თავრობო სტიპენდია მოიპოვა, რის სა­
ფუძველზეც მალე სწავლას პეკინის ენებ­
ისა და კულტურის უნივერსიტეტში განაგ­
რძობს.

„მიმდინარე წლის იანვრის თვეში გა­
ნაცხადი შევავსეთ ჩინეთის სამთავრობო 
სტიპენდიის მოსაპოვებლად. ნებისმიერი 
საფეხურის სტუდენტებს (ბაკალავრიატი, 
მაგისტრატურა, დოქტორანტურა) აქვთ 
საშუალება – სწავლა გააგრძელონ ჩინეთ­
ში სრულიად დაფინანსებული სწავლის 
საფასურით, საცხოვრებლით და ყოველ­
თვიური სტიპენდიით. სტიპენდიატები 
ირჩევიან შესაბამისი საბუთების განხილ­
ვის და საელჩოში გასაუბრების შედეგად. 
საბედნიეროდ, მიმდინარე წლის მარტში 
საელჩოსთან გასაუბრების შემდეგ შე­
მატყობინეს, რომ მოვიპოვე აღნიშნული 
სტიპენდია და ერთი წლით სწავლას გა­
ვაგრძელებ პეკინში, პეკინის ენებისა და 
კულტურის უნივერსიტეტში”, – ამბობს 
ლუკა.

წარჩინებით სწავლის გამო ლუკა პირვე­

ლივე სემესტრიდან დღემდე უნივერსიტე­
ტის სტიპენდიატია.

ჩინური ენის სწავლა პირველივე სემეს­
ტრიდან დაიწყო და, მიუხედავად თავისე­
ბური გამოწვევებისა, შრომისმოყვარეობ­
ით, მონდომებით და დიდი ნებისყოფით 
შეძლო უნივერსიტეტში წარმატებით ჩა­
ებარებინა ჩინური ენის ცოდნის დონის 
დამადასტურებელი საერთაშორისო გა­
მოცდა (B1).

„ჩინეთის მთავრობის სტიპენდიით ჩინუ­
რი ენის ერთწლიან სასწავლო პროგრამა­
ზე სწავლის გაგრძელება ჩემთვის მეტად 
სასარგებლო იქნება რამდენიმე კუთხით. 
პირველ რიგში, საჭიროა, რომ შევძლო ენ­
ის ფლობა იმ დონეზე, რომ კურსის დას­
რულების შემდეგ შემეძლოს ჩინურენოვა­
ნი მასალის დამუშავება და თარგმნა. სი­
ნოლოგიის მიმართულებით ქართულენო­
ვანი მასალის სიმწირისდა გამო დავიწყე 
სამეცნიერო ლიტერატურის დამუშავება. 
ორი წლის განმავლობაში დაახლოებით 
ათზე მეტი მოხსენება წარმოვადგინე სა­
მეცნიერო კონფერენციებზე. სამეცნიერო 
მოხსენებებზე, უმეტეს შემთხვევაში, გა­
მოვიყენე ინგლისურენოვანი და ქართუ­
ლენოვანი მასალები. მოხსენებები, ძირი­
თადად, ეხებოდა ჩინეთის ისტორიის, პო­
ლიტიკის, რელიგიურ-ფილოსოფიურ და 
ლიტერატურის საკითხებს. ბუნებრივია, 
თუ ჩინეთთან დაკავშირებულ საკითხებს 

ვიკვლევ, საჭიროა ჩინურენოვანი მასა­
ლის გამოყენებაც. აქედან გამომდინარე, 
ჩემი ჩინური ენის დონის გაუმჯობესებაც 
ამ მიზანს ემსახურება. დიდი იმედი მაქვს, 
რომ პეკინის ენებისა და კულტურის უნივ­
ერსიტეტში შევძლებ ჩინური ენის სათანა­
დო დონეზე შესწავლას, რადგან აღნიშნუ­

ლი უნივერსიტეტი უცხოელი გაცვლითი 
სტუდენტებისთვის ჩინური ენის შესწავ­
ლის მხრივ ჩინეთში ერთ-ერთი საუკეთ­
ესოა”, – აცხადებს ლუკა.

ლუკას სამომავლო გეგმებიც ისევ ჩინუ­
რი ენის და კულტურის შესწავლას უკავ­
შირდება. „სწავლის დამთავრების შემდეგ 
უნივერსიტეტში დავბრუნდები, რათა და­
ვასრულო ბაკალავრიატის საფეხური და 
დავიცვა ჩემი საბაკალავრო ხარისხი კონ­
კრეტული ნაშრომით. ჩინური ენის დონის 
გაუმჯობესების და სათანადო მთარგმნე­
ლობითი პრაქტიკული საგნების გავლის 
შემდეგ, რომელსაც მხოლოდ ჩვენი უნ­
ივერსიტეტი გვთავაზობს, მსურს მივი­
ღო პრაქტიკა ჩინურენოვანი მხატვრული 
ლიტერატურის თარგმანის კუთხით. სა­
ბაკალავრო ნაშრომის დაცვისა და უნივ­
ერსიტეტის დასრულების შემდეგ მსურს 
მაგისტრატურის საფეხურზეც სწავლის 
გაგრძელება.

აქვე მინდა ვისარგებლო შემთხვევით 
და დიდი მადლობა გადავუხადო ჩვენი 
მიმართულების ხელმძღვანელს, თსუ-ს 
პროფესორს, სამეცნიერო კონფერენცი­
ებში ჩემს ხელმძღვანელს ქალბატონ ნანა 
გელაშვილს, რომელიც თავისი პროფესი­
ონალიზმით და საქმისადმი დიდი სიყვა­
რულით ყველანაირად უდგას თითოეულ 
სტუდენტს მხარში, რომ მიაღწიონ დიდ 
წარმატებებს”, – ამბობს ლუკა ყურუა.

ლუკა ყურუამ ჩინეთის სამთავრობო სტიპენდია მოიპოვა

თორნიკე ელაშვილი

ანა მინაძე

ვურჩევ სხვებსაც – აუცილებლად
ისარგებლონ ამ პროგრამით,

შესაძლებლობებით, გამოსცადონ
თავიანთი თავი და მიიღონ

ახალი გამოწვევები, რომლებიც
დაეხმარებათ გაზრდაში,
ჩამოყალიბებაში და იმის

გააზრებაში, თუ რა სურთ მათ.

SurTxia beroSvili

სტუდენტური
ფურცელი

ანა გაგუა თბილისის სახელმწიფო უნივ­
ერსიტეტის ეკონომიკის საერთაშორისო 
სკოლის ინგლისურენოვანი საბაკალავრო 
პროგრამის სტუდენტია. 

„ბავშვობიდანვე ძალიან მიყვარდა მა­
თემატიკა და თავიდანვე მქონდა გა­
დაწყვეტილი, რომ ისეთი პროფესია ამ­
ერჩია, სადაც აქტიური შეხება მექნებოდა 
მათემატიკასთან. კომაროვის საშაბათო 
სკოლა დავამთავრე და სკოლის წლებ­
შიც აქტიურად ვმონაწილეობდი მათემა­
ტიკისა და ინგლისურის ოლიმპიადებში. 
ეს ყველაფერი იმდენად მსიამოვნებდა, 
რომ თავიდანვე ყველა ხვდებოდა, რომ 
ტექნიკურ მხარეს ავირჩევდი. კონკრეტუ­
ლად ეკონომიკით იმიტომ დავინტერეს­
დი, რომ ერთ-ერთ ყველაზე საინტერესო 
სფეროდ მიმაჩნია, რომელზეც მთელი 
ქვეყანა და მისი კეთილდღეობა დგას. ამ­
ასთან ერთად, ეკონომისტების გარემოც­
ვაში გავიზარდე და ოჯახში ეკონომიკურ 
საკითხებზე კამათის დროს დებატებში 
ყოველთვის ვერთვებოდი. ბავშვობიდან 
საკმაოდ რაციონალური ვარ და, რა თქმა 
უნდა, ეკონომიკით იმიტომაც დავინტე­
რესდი, რომ წინ უამრავი კარიერული 
პერსპექტივა მეშლებოდა, მაგალითად: 
მონაცემეთა ანალიტიკის, მონაცემთა 
მეცნიერების, ფინანსების აუდიტისა თუ 
სხვა მიმართულებით”, – აცხადებს ანა 
გაგუა, რომელსაც მშობლები საკმაოდ 
მკაცრად ზრდიდნენ და საკმაოდ ხშირად 
ახსენებდნენ, რომ აუცილებელი იყო სა­
კუთარი პოტენციალის მაქსიმუმის გამო­
ყენება იმისათვის, რომ ცხოვრებაში წარ­
მატებული ყოფილიყო.

„ყველამ ვიცით, რომ თსუ-ს საერთაშო­
რისო ეკონომიკური სკოლა (ISET) ერთ-
ერთი საუკეთესოა საქართველოში და 
ტარტუს უნივერსიტეტიც ძალიან პრეს­
ტიჟული უნივერსიტეტია ესტონეთში, ამ­
იტომ მოლოდინი მქონდა, რომ ხარისხიან 
განათლებას მივიღებდი. ეს მოლოდინები 
ნამდვილად გამართლდა. ასევე, ჩემთვის 
პრიორიტეტულია სხვადასხვა რესურ­
სებზე წვდომა. ლექტორები ყოველთვის 

გვაწვდიან დამატებით ინფორმაციას, 
საკითხავ ლიტერატურას და მზად არი­
ან უპასუხონ სტუდენტების ნებისმიერ 
კითხვას. უნივერსიტეტში იმ მოლოდინით 
ჩავაბარე, რომ არა მხოლოდ კარიერული 
განვითარების შესაძლებლობა მექნებო­
და, არამედ დავიხვეწებოდი პიროვნულა­
დაც. ძალიან დიდი გამოცდილება მივიღე 
ტარტუს უნივერსიტეტში უცხოელ პერ­
სპექტიულ ახალგაზრდებთან ურთიერ­
თობით, გავიუმჯობესე კომუნიკაციის 
უნარი, გავეცანი სხვადასხვა კულტურას, 
დავხვეწე ინგლისური ენა და ასე შემდეგ”, 
– აღნიშნავს ანა, რომელიც თანატოლებს, 
ვისაც გაცვლით პროგრამაში მონაწილე­
ობა სურს, ურჩევს – კომუნიკაციის უნარ­
ის განვითარებაზე იმუშაონ. 

„მშობლები არასდროს არაფერს იშურ­
ებდნენ ჩემთვის, რაც მომავალში წარმა­
ტებული კარიერის შანსს მომცემდა. შესა­
ბამისად, შემიძლია თამამად ვთქვა, რომ 
მოტივაციის დიდი ნაწილი მათგან მო­
დიოდა. ძალიან მინდოდა, რომ მშობლე­

ბის იმედები გამემართლებინა და ჩემით 
ეამაყათ. მიუხედავად ამ ყველაფრისა, 
მაინც არასდროს ჩამითვლია, რომ ჩემი 
შესაძლებლობის მაქსიმუმს ვაკეთებ. გო­
ნებიდან არასდროს ამომდის, რომ ძალი­
ან ბევრი ადამიანი არსებობს, ვინც ჩემზე 
გაცილებით მეტი იცის და, ალბათ, არც 

დადგება ის მომენტი ცხოვრებაში, როცა 
საკუთარი თავით კმაყოფილი ვიქნები”, – 
ამბობს ანა, რომელმაც გასული წლის გა­
ზაფხულის სემესტრი გაცვლითი პროგრა­
მით ესტონეთში, ტარტუს უნივერსიტეტ­
ში გაატარა.

„უცხო ქვეყანაში აუცილებელია მეგობ­
რები გაიჩინო, რომ ეს გამოცდილება გა­
უსაძლისი არ იყოს. გაჭირვების დროს უნ­
და შეგეძლოს ვინმეზე დაყრდნობა. ასევე 
ვურჩევდი, რომ იმ ქვეყნის კულტურას 
გაეცნონ, სადაც უნდათ რომ სწავლა გა­
აგრძელონ. მნიშვნელოვანია, რომ იქაური 
ეთიკის ნორმებს მოერგონ. დამოუკიდებ­
ლობის ნელ-ნელა მიჩვევა უცხო ქვეყანაში 
ყოფნისას ძალიან გამოადგებათ, რადგან 
იქ შენ თავზე მხოლოდ შენ ზრუნავ”, – 
აცხადებს ანა, ვისაც ISET-ში გატარებუ­
ლი წლები არასდროს დაავიწყდება.

„ISET-ში გავიცანი უამრავი ადამიანი, 
რომლებიც საკუთარი თავის შეცნობაში 
დამეხმარნენ. ნამდვილად ვეთანხმები იმ 
ადამიანებს, ვინც ამტკიცებს, რომ უნივ­
ერსიტეტში გატარებული წლები საუკეთ­
ესოა. ISET-ში შეძენილი ცოდნა და უნარ­
ები ყოველდღიურად მადგება. ტარტუში 
სწავლაც რთული აღმოჩნდა რეალურად, 
მაგრამ ISET-ში სწავლის სირთულეს ნამ­
დვილად ვერ შეედრება, ამიტომაც გამი­
მარტივდა იქ სწავლა. ორივე უნივერსი­
ტეტს უამრავი დადებითი მხარე აქვს, მაგ­
რამ მინდა გამოვარჩიო ის, რომ ISET-ში 
ადმინისტრაციას მჭიდრო ურთიერთობა 
აქვს სტუდენტებთან და თითქოს ერთი 
ოჯახი ვართ. სასწავლო პროცესში იმას 
შევცვლიდი, რომ სტუდენტს შესძლებოდა 
ლექციები ონლაინაც მოესმინა”, – გვიზი­
არებს აზრებს ანა გაგუა, რომელსაც ხში­
რად უფიქრია უცხოეთში კარიერის აწყო­
ბაზე, მაგარამ იქ დარჩენას საბოლოოდ 
მაინც არ ფიქრობს: „აუცილებლად დავ­
ბრუნდები საქართველოში. გულით და სუ­
ლით ქართველი ვარ და მიჭირს დიდხანს 
ჩემი ქვეყნის გარეშე ყოფნა. რა თქმა უნ­
და, ამ შემთხვევაში საჭირო იქნება, რომ 
საქართველოში, სამუშაოს ანაზღაურების 
მხრივ, მისაღები პირობები დამხვდეს”, – 
ამბობს ანა, ვისაც სამომავლოდ ძალიან 
ბევრი გეგმა აქვს. 

თბილისის სახელმწიფო უნივერსი­
ტეტის მესამე კურსის სტუდენ­
ტი თამთა ბერიძე წლევანდელი 

გაზაფხულის სემესტრს ჩეხეთში, ქალაქ 
ოლომოუცის „პალაცკის უნივერსიტეტ­
ში” ატარებს. თამთა თსუ-ს სოციალურ და 
პოლიტიკურ მეცნიერებათა ფაკულტეტ­
ზე სოციოლოგიის მიმართულებით სწავ­
ლობს. გაცვლით პროგრამაში მონაწილე­
ობაზე ყოველთვის ფიქრობდა და იცოდა, 
რომ ნებისმიერი შანსი უნდა გამოეყენებ­
ინა საზღვარგარეთ სწავლისთვის. ჩეხეთ­
ში არასდროს ყოფილა, ამიტომ, ფიქრობ­
და, რომ უცხო ქვეყანასთან, გარემოსთან 
შეგუება მისთვის რთული გამოწვევა იქნე­
ბოდა, თუმცა, როგორც თვითონ ამბობს, 
იქ ჩასულს სასიამოვნო გარემო დახვდა.

„გარემო დამხვდა შესანიშნავი, ყველა 
ასპექტში. ლექტორებმა გაგვიმხილეს, 
რომ სასიამოვნოა ასწავლო ჯგუფს, რო­
მელშიც სხვადასხვა ეროვნების ადამიანია 
გაერთიანებული და რომ საინტერესოა მა­
თი აზრის მოსმენა ამა თუ იმ საკითხზე. 
სტუდენტებზეც იგივე შემიძლია ვთქვა 
– ყველას ერთი სული აქვს, როდის გაიც­
ნობენ ახალ ადამიანებს. სწორედ ამიტომ 
შეიქმნა ის სასიამოვნო გარემო, რაც დამ­
ხვდა”, – ამბობს თამთა.

ერასმუსის გაცვლით პროგრამაში ევ­
როპის სხვადასხვა ქვეყნიდან რამდენიმე 
ათეული სტუდენტი იღებს მონაწილეობ­
ას. სხვადასხვა ენის, კულტურისა და ტრა­
დიციების მატარებელი ინდივიდი ერთად 

იყრის თავს. საინტერესოა, როგორ აცნო­
ბენ ისინი ერთმანეთს მშობლიურ მხარეს? 
„რა თქმა უნდა, ყველას აქვს საშუალება – 
წარადგინოს საკუთარი ქვეყანა. ამისთვის 

ეწყობა ე.წ. „კულტურის საღამოები”, რო­
მელზეც სტუდენტები სხვადასხვა გზით 
წარადგენენ სამშობლოს, იქნება ეს ქორე­
ოგრაფია, ფოლკლორი, კერძები თუ სხვა 
რამ. თუმცა ეს მხოლოდ წინასწარ მოწყო­
ბილ საღამოებზე არ ხდება. თითოეული 
ქართველი ვცდილობთ, მოვაწონოთ სა­
ქართველო ჩვენს ახლად შეძენილ მეგობ­
რებს, გავაცნოთ ჩვენი ენა, ტრადიციები, 
კულტურა და, რაღა თქმა უნდა, სამზარე­
ულო”, – გვეუბნება თამთა.

სასწავლო სისტემა ქართული უმაღ­
ლესი სასწავლებლებისგან არაერთი ას­
პექტით განსხვავდება. მაგალითად, ჩე­
ხეთის უმაღლესი განათლების სასწავლო 
პროგრამა არ ითვალისწინებს შუალედურ 
გამოცდებს, რაც, მისი თქმით, არ აისახ­
ება სტუდენტების საბოლოო შედეგებზე, 
რადგან ეს ქულები სხვა აქტივობებით ბა­
ლანსდება. ამ სისტემის მიხედვით, ძირი­
თადი აქცენტი პრაქტიკულ სამუშაოებზე 
კეთდება. „ზოგადად, სასწავლო სისტემა 
ძალიან განსხვავდება. მაგალითად, შუალ­
ედური გამოცდები აქ არ არსებობს, რაც 
სულაც არ ნიშნავს იმას, რომ მოთხოვნა 
სუსტია. მეტიც, შუალედური გამოცდე­
ბის გარეშე მეტი დრო და ენერგია იხარ­
ჯება ლექციებსა და სასემინარო სამუ­
შაოებზე”, – ამბობს იგი.

უნივერსიტეტის გარდა, მნიშვნელო­
ვანია, თუ როგორ პირობებს სთავაზობს 
ქვეყანა იქ ჩასულ სტუდენტებს. გაცვლი­
თი პროგრამის თითოეული სტუდენტი 

სრულუფლებიანია და იყენებს ყველა იმ 
შეთავაზებასა თუ შეღავათს, რასაც მას­
პინძელი ქვეყანა სთავაზობს თავის სტუ­
დენტს. ჩეხეთი სწორედ ის სახელმწიფოა, 
რომელიც ცდილობს – სტუდენტებს ის­
ეთი გარემო შეუქმნას, რომელშიც ისინი 
თავს კომფორტულად იგრძნობენ. „შემიძ­
ლია ვთქვა, რომ ჩეხეთი ნამდვილად ცდი­
ლობს სტუდენტს კომფორტული გარემო 
შეუქმნას და გამოსდის კიდეც. სტუდენ­
ტი სრულად უზრუნველყოფილია რო­
გორც განათლების, ასევე, განტვირთვის 
მხრივ, რაც არანაკლებ მნიშვნელოვანია”, 
– გვითხრა თამთამ, რომელმაც ყველა იმ 
სტუდენტისთვის, ვინც გაცვლითი პროგ­
რამით სარგებლობას აპირებს, გზავნი­
ლიც დაგვიტოვა: „ვისაც უნდა გაცვლით 
პროგრამაში მონაწილეობა, ვურჩევდი, 
რომ ყველა შანსი გამოიყენონ, რასაც თსუ 
შესთავაზებს. იმის მიუხედავადაც, თუ 
ჰგონიათ, რომ შანსი ძალიან მცირეა, მა­
ინც სცადონ, რადგან ცდის და რისკის გა­
რეშე არაფერი გამოვა”, – ურჩევს ის სტუ­
დენტებს.

სოფია ბოლქვაძე,

თსუ-ს სოციალურ და პოლიტიკურ
მეცნიერებათა ფაკულტეტის 

ჟურნალისტიკისა და მასობრივი
კომუნიკაციების მიმართულების

სტუდენტი

საზღვარგარეთ სწავლა

თამთა ბერიძეს ჩეხეთში სწავლის გასაგრძელებლად 
სასიამოვნო გარემო დახვდა

რა მისცა ანა გაგუას ტარტუს უნივერსიტეტში სწავლამ?
Tamar dadiani

აუცილებლად დავბრუნდები
საქართველოში. გულით და სულით 

ქართველი ვარ და მიჭირს
დიდხანს ჩემი ქვეყნის გარეშე 

ყოფნა. რა თქმა უნდა,
ამ შემთხვევაში საჭირო იქნება, 
რომ საქართველოში, სამუშაოს 
ანაზღაურების მხრივ, მისაღები 

პირობები დამხვდეს

ქეთი ტატიშვილი იმ სტუდენტთა ნაწილს 
მიეკუთვნება, რომლებმაც ერასმუს პლი­
უსის გაცვლით პროგრამაში მიიღეს მონა­
წილეობა. ქეთი თბილისის სახელმწიფო უნ­
ივერსიტეტის სოციალურ და პოლიტიკურ 
მეცნიერებათა ფაკულტეტის სოციალური 
მუშაობის მიმართულების მეოთხეკურსე­
ლია. მან გაცვლით პროგრამაში მეოთხე 
კურსის პირველ სემესტრში მიიღო მონა­
წილეობა, რომლის ფარგლებშიც ერთი სე­
მესტრის განმავლობაში ფინეთში, ქალაქ 
იავასკულაში, იავასკულას უნივერსიტეტში 
სწავლობდა.

როგორც თავად გვიყვება, მსგავს პროგ­
რამაში მონაწილეობის მიღების სურვილი 
უნივერსიტეტში ჩაბარებამდე ჰქონდა და 
იცოდა, რომ თბილისის სახელმწიფო უნ­
ივერსიტეტი ერასმუს პლიუსის გაცვლითი 
პროგრამების დიდი არჩევანით გამოირჩე­
ოდა. სწორედ ეს იყო სტუდენტისთვის ერთ-
ერთი მთავარი მოტივატორი, რის გამოც 
მან თსუ აირჩია. იმის მიუხედავად, რომ მი­
სი მიზანი – ესწავლა უცხოეთში, დიდი იყო, 
ჩაბარებისთანავე ვერ მოახერხა წასვლა – 
სურვილს წინ კოვიდ პანდემია გადაეღობა, 
რის გამოც ქეთი შესაბამის დროს ელოდა.

სოციალური მუშაობის სტუდენტმა 
პროგრამაში მონაწილეობისთვის მზადება 
ერთი სემესტრით ადრე, მესამე კურსის მე­
ორე სემესტრიდან დაიწყო.

„პირველი ეტაპი, რომელიც გავიარე, ეს 
იყო ინგლისური ენის გამოცდის ჩაბარება. 
იმათ, ვისაც არ აქვთ ენის ცოდნის დამა­
დასტურებელი ოფიციალური საბუთი, შე­
უძლიათ, რომ თსუ-ში ჩააბარონ შესაბა­
მისი გამოცდა. მეორე ეტაპზე კი ვიწყებთ 
საბუთების შეგროვებას. საბუთებს ვტვირ­
თავთ უნივერსიტეტის საიტზე გაცვლითი 
პროგრამებისთვის mobility.tsu.ge-ზე, ამ­
ის შემდეგ ინიშნება გასაუბრება, იმ შემ­

თხვევაში, თუ პირველ ეტაპს წარმატებით 
გაივლით. გასაუბრების გავლის შემდეგ 
მიიღებთ ან თანხმობას, ან უარს. დადას­
ტურების შემთხვევაში კი დაგაკავშირებენ 
თქვენთვის სასურველ უნივერსიტეტთან”, 
– გვიხსნის ქეთი.

„როდესაც ჩავედი ფინეთში, არ მქონდა 
ნერვიულობის განცდა. უცნაურია, მაგრამ 
ძალიან მარტივად შევეჩვიე იქაურობას, იმ­
ის გათვალისწინებით, რომ არც ენა ვიცოდი 
და არც ფინურ კულტურას ვიცნობდი. შე­
საბამისად, ეს ყველაფერი ამაღელვებელი 
უნდა ყოფილიყო ჩემთვის, თუმცა მარტი­
ვად ავითვისე იქაური ცხოვრების სტილი. 
ეს დამეხმარა რამდენიმე თვის განმავლო­
ბაში რაც შეიძლება მეტი სიამოვნება მიმე­
ღო იქ გატარებული დროისგან”, – გვიყვება 
სტუდენტი.

ფინეთში ყველაზე მეტად უნივერსიტეტი 
მოეწონა, ის, რის გამოც რეალურად წავი­
და იქ. მოწონების მიზეზი კი მარტივი, თუმ­
ცა ყველაზე მნიშვნელოვანი იყო – კამპუსი 
სტუდენტების მოთხოვნილებებს აკმაყო­
ფილებდა. ქეთის თქმით, სივრცე ისე იყო 

მოწყობილი, რომ ყველა სტუდენტის ინდი­
ვიდუალური საჭიროება იყო გათვალისწი­
ნებული, თუნდაც კაფეტერია, რომელიც 
თითოეულ შენობაში იყო, ასევე სამეცადი­
ნო სივრცეები, ოთახები კონფერენციებისა 
და ჯგუფური შეხვედრებისთვის.

„ძალიან საინტერესო ლექციები გვიტარ­
დებოდა, ამიტომ განსაკუთრებით მომწონ­
და ლექციებზე დასწრება. ის განსხვავებუ­
ლი იყო თუნდაც თბილისის სახელმწიფო 
უნივერსიტეტში ჩატარებული ლექციების­
გან – იყო მეტად ინტერაქციული”, – იხსე­
ნებს ქეთი.

ვინაიდან ფინეთში სწავლება ინდივიდუ­
ალურ საჭიროებებზეა ორიენტირებული, 
იქ ყველანაირად ცდილობენ, რომ სტუდენ­
ტისთვის სწავლების პროცესი ნაკლებად 
სტრესული იყოს. ქეთის აზრით, სწორედ ეს 
არის დიდი განსხვავება ფინურ და ქართულ 
სწავლებას შორის, რადგან, როგორც თა­

ვად ამბობს, ისიც და მისი ის მეგობრებიც, 
რომლებიც საქართველოში სწავლობენ, 
სტრესულ სიტუაციაში სხვადასხვა მიზეზე­
ბის გამო აღმოჩნდებიან ხოლმე. „ალბათ ამ­
ას შევცვლიდი ჩვენს უნივერსიტეტში, რომ 
ის სერვისები, რაც არსებობს სტუდენტე­
ბისთვის, მეტად იყოს მათზე მორგებული”, 
– დასძენს სტუდენტი.

სწავლის გარდა, ქეთი ცდილობდა, ის­
ეთი ადგილები მოენახულებინა, რაც ფინე­
თის უნიკალურობას კარგად დაანახებდა. 
გაცვლითი პროგრამის სტუდენტი იესენის 
(Erasmus Student Network – ESN) მიერ და­
ფინანსებულ ორ ტურში იმყოფებოდა. პირ­
ველი ტური ბალტიისპირეთის ქვეყნებში 
იყო, რომლის ფარგლებშიც მან ესტონეთი, 
ლატვია და ლიეტუვა მოინახულა, ხოლო მე­
ორე ტური კი მოიცავდა ლაპლანდიას, ჩრდ. 
ფინეთისა და ნორვეგიის ნაწილს.

„რატომ ვფიქრობ, რომ ეს ტურები იყო 
განსაკუთრებული და უნიკალური? სხვა 
შემთხვევაში ჩემ თავს ლაპლანდიაში ვერ 
წარმოვიდგენდი. ვერ წარმომიდგენია, რომ 
ცხოვრების სხვა ნებისმიერ დროს, ნების­
მიერ მომენტში აღმოვჩნდებოდი ლაპლან­
დიაში და ვნახავდი ჩრდილოეთის ციალს”, 
– აღნიშნავს იგი.

ქეთის სამომავლო გეგმებში მაგისტრა­
ტურაზე უცხოეთში სწავლის გაგრძელება 
შედის, თუმცა, როგორც თავად ამბობს, ბა­
კალავრიატის დამთავრების შემდეგ მალე­
ვე ამას არ აპირებს.

მარიამ ბარამიძე,

თსუ-ს სოციალურ და პოლიტიკურ
მეცნიერებათა ფაკულტეტის

ჟურნალისტიკის და მასობრივი
კომუნიკაციების მიმართულების

სტუდენტი

პარალელები

რა განსხავება აღმოაჩინა ქეთი ტატიშვილმა 
ფინეთში სწავლისას

მარიამ აბულაძის კეთილი მისია

პოზიტიური მშობლობის შესახებ და­
ახლოებით ერთი წელია ფეისბუქსივ­
რცეში ახალი გვერდი „ზრუნვა” გამოჩ­

ნდა. „ზრუნვა” სოციალური ქსელის მომ­
ხმარებლებისთვის ბავშვის კოგნიტიური და 
მოტორული უნარების, ასევე მშობლისა და 
ბავშვის ფსიქოლოგიური კეთილდღეობის 
ხელშემწყობ სხვადასხვა ვიდეორგოლებს 
ავრცელებს. ჩანაწერებში ნაჩვენებია, თუ 
როგორ შეიძლება მცირე დანახარჯებით, 
სახლის პირობებში დამზადებული სათამა­
შოებით შვილთან ერთად ისეთი საინტერე­
სო და სასარგებლო აქტივობების განხორ­
ციელება, რაც, ამავე დროს, მცირეწლოვა­
ნების გაჯეტებზე დამოკიდებულებას შეამ­
ცირებს.

„ჩვენი მთავარი მესიჯი მშობლებისთვის 
არის ის, რომ ბავშვისთვის ღირებული არა 
სათამაშო, არამედ ის დროა ძვირფასი, რო­
მელსაც მასთან მშობელი ატარებს და ამ 
დროის მანძილზე ბევრი საინტერესო რამის 
გაკეთება შეუძლიათ სახლის პირობებშიც”, 
– განმარტავს მარიამ აბულაძე, რომელიც 
პროექტის ერთ-ერთი ინიციატორი, ავტო­
რი და თსუ-ს სოციალური მუშაობის მეორე 
კურსის სტუდენტია.

„გასული სემესტრი ფულდას გამოყენე­
ბით მეცნიერებათა უნივერსიტეტის სოცი­
ალური მუშაობის საბაკალავრო პროგრა­
მაზე, გაცვლითი პროგრამის ფარგლებში, 
ვისწავლე. ბევრი ახალი თეორია და მუშა­
ობის მიმართულება გავიგე სოციალურ მუ­
შაობაში. მეტი გავიგე მკვიდრ მოსახლეობ­
აზე და კვლევის ახალ ფორმაზე, რომელიც 
მკვიდრ მოსახლეობასთან შეგვიძლია გა­
მოვიყენოთ. ასევე ვისწავლე – სოციალური 
სივრცის კვლევა როგორ უნდა ჩავატარო.

ჩემთვის საინტერესო იყო კურსის ფარ­
გლებში პრაქტიკის გავლა ახალგაზრდულ 
ცენტრში. იქ მუშაობამ საშუალება მომცა 
განსხვავებები დამენახა ქართულ და გერ­

მანულ სოციალურ მუშაობას შორის. საინ­
ტერესო იყო ჩემთვის უცხო გარემოში მუშა­
ობა, რამაც მასწავლა რთულ სიტუაციებში 
ადაპტირება და გამააზრებინა ბავშვებთან 
ურთიერთობისას არავერბალური კომუნი­
კაციის როლი. საინტერესო იყო სხვადას­
ხვა ინსტიტუტებში სტუმრობა; ერთ-ერთი 
კურსის ფარგლებში ვესტუმრეთ სათემო 
ორგანიზაციებს – ანა ფრანკის საგანმა­
ნათლებლო ცენტრს და „Eastside Europe’s 
largest low-threshold facility for addiction 
care”. ამ ინსტიტუტებში სტუმრობით გა­
ვიგე ცენტრების ფუნქციონირებასა და 
ახალგაზრდებთან მუშაობის სახელმწიფო 
პოლიტიკის შესახებ. ეს იყო შესაძლებლო­
ბა – პარალელი გამევლო ჩვენს ქვეყანაში 
არსებულ მდგომარეობასთან, ვცდილობ­
დით დაგვენახა მსგავსება/განსხვავება და 
განვიხილავდით – როგორ შეიძლება სოცი­
ალური მუშაობის უკეთესი პოლიტიკის შე­
მუშავება.

სწავლასთან ერთად საინტერესო იყო 
გერმანიის ისტორიის ისეთი დეტალების 
გაცნობა, რომლებიც აქამდე უცნობი იყო 
ჩემთვის, ან მხოლოდ წაკითხული მქონდა 
ისტორიის წიგნებში. კურსის ფარგლებში 
ვესტუმრეთ Alpha point-ს, რომელიც მეორე 
მსოფლიო ომის შემდეგ, გერმანიის ორად 
გაყოფის დროს, საზღვარს წარმოადგენ­
და დასავლეთ და აღმოსავლეთ გერმანიას 

შორის, ასევე ვეწვიეთ ყოფილ საავადმყო­
ფოს, სადაც ფარულად კლავდნენ ადამიან­
ებს, რომლებიც მიუღებელი იყო ჰიტლერის 
გერმანიისთვის (მაგალითად, ფსიქიკური 
პრობლემების მქონე ადამიანები, მეამბოხე 
ახალგაზრდები, რომლებიც არ ემხრობოდ­
ნენ იმ დროინდელ გერმანულ სახელმწიფო 
წყობას და ა.შ.).

იმდენად დავახლოვდით სტუდენტები, 
რომ ერთმანეთი მივიწვიეთ ჩვენს ქვეყნებ­
ში. ერთად ვგეგმავდით აქტივობებს. სანამ 
წამოვიდოდით, საერთაშორისო სტუდენ­
ტებმა ერთად საშობაო ორცხობილები გა­
ვაკეთეთ და ერთად წინასწარ ვიზეიმეთ 
შობა-ახალი წელი. სწორედ გერმანიაში 
წასვლით მომეცა საშუალება ასევე მენახა 
სხვადასხვა მცირე თუ დიდი ქალაქები გერ­
მანიაში.

უნივერსიტეტმა დააფინანსა და დაგეგმა 
ტური ბერლინში, სადაც ისტორიული ად­
გილები მოვინახულეთ და ვეცადეთ სხვა­
დასხვა კუთხით დაგვენახა ბერლინი – მე­
ამბოხე ახალგაზრდებით სავსე, რომლებიც 
თავიანთი პოლიტიკური პროტესტის გამო­
სახატავად იყენებენ გრაფიტის მხატვრო­
ბას; ბერლინი, რომელიც დიდ ისტორიულ 
ტკივილს იტევს და თანამედროვე მრავალ­
ფეროვნებითა და მიმღეობით ცდლობს ამ 
ტკივილის მოშუშებას და ამ ყველაფრის 
ფონზე ვისაუბრეთ სოციალურ მუშაობაზე 

თანამედროვე გერმანიაში”, – გვიყვება მა­
რიამი.

საერთაშორისო გაცვლით პროგრამებში 
მონაწილეობას მარიამი მომავალშიც გეგ­
მავს. როგორც გვითხრა, კარგ სპეციალის­
ტად ჩამოყალიბებისთვის სხვადასხვა ქვეყ­
ნის გამოცდილების გაცნობა-შესწავლა-გა­
ზიარება აუცილებელი კომპონენტია.

ამ დროისთვის თსუ-ს ტუტორების მოხა­
ლისეობრივ პროგრამაშია ჩართული, რომე­
ლიც უნივერსიტეტის საგარეო ურთიერთო­
ბათა დეპარტამენტმა აღადგინა.

„ჩემი გამოცდილებიდან გამომდინარე, 
გადავწყვიტე დავეხმარო გაცვლითი პროგ­
რამის სტუდენტებს, რომლებიც აქ ჩამოვ­
ლენ. თვითონ გამოვცადე – რა რთულია, 
როცა გეშინია სამომავლოდ რა იქნება და 
არ იცი – რა გააკეთო. რადგან სისტემა 
განსხვავებულად მუშაობს, ამიტომ მნიშ­
ვნელოვანია გვერდით გყავდეს ადამიანი, 
რომელიც გაგარკვევს და დაგეხმარება”, – 
ამბობს მარიამ აბულაძე.

nato obolaZe

ძალიან საინტერესო ლექციები
გვიტარდებოდა, ამიტომ

განსაკუთრებით მომწონდა
ლექციებზე დასწრება. ის

განსხვავებული იყო თუნდაც
თბილისის სახელმწიფო

უნივერსიტეტში ჩატარებული
ლექციებისგან – იყო მეტად

ინტერაქციული

სტუდენტური
ფურცელი

თსუ-ს იურიდიული ფაკულტეტის 
სტუდენტური გუნდი მსოფლიოში 
ყველაზე პრესტიჟულ შეჯიბრში 

კომერციულ სამართალში Willem C.Vis 
სახელობის იმიტირებული პროცესების 
შეჯიბრის 32 საუკეთესო გუნდს შორის 
დასახელდა (400 გუნდიდან). 

წლევანდელ Vis Moot-ის კონკურსზე, 
2023-2024 წლების სეზონისათვის, 22-28 
მარტს, თბილისის სახელმწიფო უნივერ­
სიტეტს სტუდენტები — ელენე კაკულია, 
ალექსანდრე კახაძე, ლუკა ხვარეშია, მა­
რიამ სხირტლაძე და უტა ხარბედია წარ­
მოადგენდნენ. შეჯიბრის ფინალური ეტ­
აპი ვენაში გაიმართა. „ეს გამორჩეული 
პიროვნებები შეირჩნენ განსაკუთრებუ­
ლი ნიჭისა და დიდი მოტივაციის საფუძ­
ველზე შთამბეჭდავი GPA-ით, ძლიერი 
აკადემიური მოსწრებით და ინგლისური­
სა და ბიზნეს სამართლის ღრმა ცოდნით, 
ისინი მზად არიან წარმატებით იასპარე­
ზონ Vis Moot-ის კონკურსში”, — აღნიშ­
ნული იყო Vis Moot-ის მთავარ საინფორ­
მაციო გვერდზე. 

ვის მუთი არის მსოფლიოს ყველაზე 
საუკეთესო იმიტირებული საარბიტრა­
ჟო პროცესების ჩემპიონატი, რომელიც 
ყოველწლიურად აერთიანებს მსოფლი­
ოს 4 000-მდე სტუდენტს ყველა ქვეყნის 
წამყვანი უნივერსიტეტებიდან. ვის მუთ­
ში მონაწილეობა იძლევა ერთი წლის გან­
მავლობაში საერთაშორისო კომერციული 
არბიტრაჟისა და ნასყიდობის სამართლის 
ყველაზე პრობლემატურ საკითხებზე მუ­
შაობის შესაძლებლობას. ვის მუთი სტუ­
დენტებს აძლევს კარიერული წინსვლის 
შესანიშნავ შანსს და ახალ შესაძლებლო­
ბებს. ვის მუთში მონაწილეობით ახალ­
გაზრდები საგრძნობლად იუმჯობესებენ 
მსოფლიოს წამყვან უნივერსიტეტებში სა­

მაგისტრო და სადოქტორო პროგრამებზე 
სწავლის გაგრძელების და სტიპენდიის მი­
ღების შანსებს. 

მოგახსენებთ, რომ თსუ იურიდიული 
ფაკულტეტის გუნდმა Willem C. Vis სა­
ხელობის საერთაშორისო კომერციული 
არბიტრაჟის იმიტირებული პროცესების 
რიგით მე-13 თბილისის საერთაშორისო 
ფრი-მუთზე მეორე ადგილი დაიკავა და 
საქართველოს ჩემპიონი გუნდი გახდა.

გუნდის წევრი ელენე კაკულია დასა­
ხელდა Tbilisi Vis Pre-Moot-ის საუკეთესო 
სპიკერად. ასევე, ალექსანდრე კახაძემ და 
ელენე კაკულიამ სპონსორების აღიარება 
მოიპოვეს.

აღსანიშნავია, რომ თსუ-ს იურიდიული 

ფაკულტეტის გუნდი Commercial Law 
Development Program U.S. Department 
and Commerce (CLDP)-ის რჩეული გახდა 
და მოიპოვა სრული დაფინანსება ვენაში 
შეჯიბრის ფინალურ ეტაპზე გასამგზავ­
რებლად.

გუნდს ხელმძღვანელობდა თსუ-ს იურ­
იდიული ფაკულტეტის მოწვეული ლექ­
ტორი გოჩა ოყრეშიძე. ასევე, მწვრთნე­
ლები გახლდნენ ჩვენი კურსდამთავრებუ­

ლები ნინო ბერულავა და დიანა ტაკიძე. 
გუნდის მომზადების პროცესში ჩართული 
იყო ირაკლი ჯოჯუა. 

Willem C. Vis სახელობის იმიტირებული 
პროცესების შეჯიბრი მსოფლიოს მასშტა­
ბით ერთ-ერთი ყველაზე პრესტიჟული 
შეჯიბრია საერთაშორისო კომერციულ 
არბიტრაჟში. შეჯიბრის ფინალური ეტ­
აპი ყოველწლიურად ვენაში იმართება და 
მასში სხვადასხვა ქვეყნის ასეულობით 
გუნდი მონაწილეობს. ფინალური ეტაპ­
ის გამართვამდე მსოფლიოს სხვადასხვა 
ქალაქები მართავენ მოსამზადებელ შე­
ჯიბრებს (Pre-Moots), სადაც სხვადასხვა 
ქვეყნის უნივერსიტეტის გუნდები იღებენ 
მონაწილეობას.

სტუდენტური სივრცე

ლისის სტუდენტურ საერთო საცხოვ­
რებელში ამჟამად 240 სტუდენტი 
ცხოვრობს, როგორც ამას სტუდ­

ქალაქის ადმინისტრაცია გვეუბნება. ლისის 
საერთო საცხოვრებელი ძალიან კეთილ­
მოწყობილი და კომფორტულია სტუდენ­
ტებისთვის. „ძირითადი პრობლემა, რა­
ზეც სტუდენტები მოგვმართავენ ხოლმე, 
ეს არის სანტექნიკისა და ელექტროობის 
დაზიანებები, სადურგლო საქმე და ერთ 
ოთახში მცხოვრებთა შეუთანხმებლობა. 
ჩვენც მაქსიმალურად ვცდილობთ, რომ 
მყისიერად მოვახდინოთ რეაგირება და 
დავეხმაროთ ჩვენს სტუდენტებს”, – აცხა­
დებს სტუდქალაქის ადმინისტრატორი, 
ქალბატონი თამარ დვალი.

ამასვე ადასტურებენ თავად ლისის 
სტუდქალაქის მაცხოვრებლებიც: „არ 
მახსენდება საკითხი, რომელიც მიმიტა­
ნია ადმინისტრაციამდე და იმავე დღეს 
თუ არა, მეორე დღეს მაინც არ მოგვა­
რებულიყო. დავამატებ იმასაც, რომ მახ­
სოვს ჩვენი ხელოსანი დაკავებული იყო. 
ბატონი ზაზა და ქალბატონი თამარი თა­
ვად ამოვიდნენ ოთახში დასახმარებლად. 
ძალიან ყურადღებიანი, თბილები და პა­
სუხისმგებლიანები არიან”, – აღნიშნავს 
სტუდქალაქის მაცხოვრებელი მარიამ 
ლოთიშვილი.

სტუდქალაქის მაცხოვრებელი სტუ­
დენტების გამოკითხვამ აჩვენა, რომ ის­
ინი ძალიან კმაყოფილები არიან საერთო 
საცხოვრებლის პირობებით, ამასთან ერ­
თად, ხაზს უსვამენ თავიანთ დამოკიდე­
ბულებებს ერთმანეთისადმი და იმ ღირე­
ბულ ურთიერთობებს, რომლებიც სტუდ­
ქალაქში თანაცხოვრებისას შეიძინეს.

„სტუდქალაქის მაცხოვრებლებს გვაქ­
ვს ყველა ის პირობა, რაც საჭიროა სტუ­
დენტური ცხოვრებისთვის. ჩემთვის ყვე­
ლაზე მნიშვნელოვანია, რომ ეს ადგილი 
მიქმნის უსაფრთხოებისა და სიმშვიდის 
შეგრძნებას. სტუდქალაქის სივრცე შემო­
საზღვრულია და დაცვა იცავს 24 საათის 
განმავლობაში. მინდა ასევე აღვნიშნო, 
რომ სტუდქალაქმა მასწავლა – როგორ 
შევუთავსო სწავლა და გართობა ერთმა­
ნეთს. თითქმის დღე არ გადის ისე, რომ 
არ შევიკრიბოთ სტუდენტები”, – გვითხრა 
ანა ზურაბაშვილმა.

„უამრავი მეგობარი შემმატა სტუდქა­

ლაქმა. როგორც ჩვენ, ასევე, ჩემი ოჯახის 
წევრები ვამბობთ, რომ ეს ჩვენი „მეორე 
ოჯახია”. არ ვიცი, ამდენი სხვადასხვა 
მისწრაფების, შეხედულების, სხვადასხვა 
კუთხის შვილი ერთად ასე როგორ შეგვყა­
რა ამ ადგილმა, რომ დღე არ გავა ერთმა­
ნეთის კარზე არ დავაკაკუნოთ, საღამოს 
ერთად არ შევიკრიბოთ, ვისაუბროთ და 
ვითამაშოთ სამაგიდო ან თუნდაც ზეპირ­
სიტყვიერი თამაშები. ადმინისტრაციის 
შენობა გვაძლევს იმის შესაძლებლობას, 
ყველამ ერთ სივრცეში მოვიყაროთ თავი. 
თითქმის ყველა ფეხბურთის თამაშზე ვიკ­
რიბებით და ერთად ვგულშემატკივრობთ 

საყვარელ გუნდს, ასევე აქვე აღვნიშნავთ 
ჩვენს საყვარელ დღესასწაულებსაც, ახ­
ალი წელი იქნება ეს თუ რომელიმე ჩვენ­
განის დაბადების დღე”, – ამბობს მარიამ 
ლოთიშვილი.

„სტუდენტურ საცხოვრებელში უკვე სა­
მი წელია ვცხოვრობ. მიუხედავად იმისა, 
რომ „საერთო გარემოში” გვიწევს ცხოვ­
რება, ეს არ აფერხებს ჩემი სწავლის ხა­
რისხს, ვინაიდან ხმაურის შემთხვევაში 
სასწავლო ოთახებიც გვაქვს. ერთადერთ 
პრობლემურ საკითხად, ალბათ, არასაკ­
მარისი პირადი სივრცის ქონას გამოვ­
ყოფდი, თუმცა ყველა სხვა ბენეფიტის 
გათვალისწინებით, სტუდქალაქში ცხოვ­
რების ხარისხს 10 ბალიანი სისტემიდან 
რვით შევაფასებდი. თითოეულ ჩვენგანს 
მოგვეთხოვება, რომ პატივი ვცეთ ერთმა­
ნეთს, ვიყოთ მეტად დამთმობები და კო­
მუნიკაბელურები”, – აღნიშნა ნუკი კალ­
მახელიძემ.

ლისის სტუდქალაქში ცხოვრებისთვის 
რეგისტრაცია ხორციელდება სემესტრუ­
ლად, ონლაინ რეჟიმში. სტუდენტებს ეგ­
ზავნებათ ტექსტური შეტყობინება ტელე­
ფონის ნომერზე და რეგისტრაციის გავლა 
ხდება Uni.tsu.ge-ს საშუალებით. საერთო 
საცხოვრებლის ღირებულება სტუდენტზე 
შეადგენს არაუმეტეს 150 ლარს.

მანჩო ბალხამიშვილი,

თსუ-ს სოციალურ და პოლიტიკურ
მეცნიერებათა ფაკულტეტის

ჟურნალისტიკის და მასობრივი
კომუნიკაციების მიმართულების

სტუდენტი

რამდენი ბალით აფასებენ სტუდენტები ლისის სტუდქალაქში ცხოვრების ხარისხს

თსუ-ს სტუდენტური გუნდი მსოფლიოში ყველაზე პრესტიჟული 
შეჯიბრის 32 საუკეთესო გუნდს შორის დასახელდა

თბილისის სახელმწიფო უნივერსი­
ტეტისა და ბერლინის თავისუფა­
ლი უნივერსიტეტის აღმოსავლეთ 

ევროპის კვლევების ინსტიტუტის ერთობ­
ლივი ერთწლიანი სასერტიფიკატო პროგ­
რამა “DESK – გერმანია სამხრეთ კავკასი­
აში: ინსტიტუციები და განვითარება” მიმ­
დინარეობს. პროგრამა ინტერდისციპლი­
ნურია – სამართლის, ეკონომიკისა და პო­
ლიტიკის მეცნიერებების კომბინირებას 
წარმოადგენს და თეორიული და პრაქტი­
კული ნაწილებისგან შედგება (გათვალის­
წინებულია ექვსკვირიანი სტაჟირება). 
სწავლება გერმანულ ენაზე ხორციელდე­
ბა და სრულად ფინანსდება. აკადემიური 
გუნდი თსუ-ს იურიდიული ფაკულტეტისა 
და ბერლინის თავისუფალი უნივერსიტე­
ტის აკადემიური პერსონალისგან შედგე­
ბა. პროგრამა თსუ-ს სტუდენტებს ინგლი­
სურენოვან საგნებსაც სთავაზობს. პროგ­
რამის კურსდამთავრებული საუკეთესო 
3 სტუდენტი სწავლას ერთი სემესტრის 
განმავლობაში ბერლინის თავისუფალ უნ­
ივერსიტეტში განაგრძობს.

DESK-ის მიზანია ხელი შეუწყოს აკად­
ემიურ და ინტერპერსონალურ გაცვლას 
გერმანიასა და საქართველოს შორის. 
პროგრამას ხელმძღვანელობს ბერლინის 
თავისუფალი უნივერსიტეტის აღმოსავ­
ლეთ ევროპის კვლევების ინსტიტუტის 
პროფესორი თეოჰარის გრიგორიადისი.

DESK-ის პროგრამა მაღალი აკადემი­
ური სტანდარტების დამკვიდრებისა და 
მოტივირებული სტუდენტების კვალიფი­
ციური უნარების გაუმჯობესებას ემსა­

ხურება. პროგრამა ერთგვარი ექსკლუზი­
ური შეთავაზებაა, რომელსაც ბერლინის 
თავისუფალი უნივერსიტეტი DAAD-ის 
(გერმანიის აკადემიური გაცვლის სამსა­
ხური) სტიპენდიის ფარგლებში მოპოვე­
ბული დაფინანსებით საზღვარგარეთ ახ­
ორციელებს.

DESK-ის პროგრამის პარტნიორად სა­
ქართველოში თბილისის სახელმწიფო უნ­
ივერსიტეტი იქნა შერჩეული. ვფიქრობ, 
ეს ახალი თანამშრომლობის დაწყების 
ათვლის წერტილია, ნაბიჯ-ნაბიჯ ვგეგ­
მავთ თანამშრომლობის განვითარებას 
სამართლის და ეკონომიკის სამაგისტრო 
პროგრამის ჩამოყალიბებისა და კვლევით 
სფეროში თანამშრომლობის გაღრმავების 
მიმართულებით”, – აცხადებს თეოჰარის­
გრიგორიადისი.

“DESK-ის პროგრამა მნიშვნელოვან 
როლს ასრულებს თსუ-სა და ბერლინის 

თავისუფალ უნივერსიტეტს შორის თა­
ნამშრომლობაში, ხელს უწყობს გერმა­
ნულ და ქართულ სახელმწიფოებსა და სა­
ზოგადოებებს შორის ურთიერთგაგებას, 
დაახლოებას, ორმხრივი ეკონომიკური 
და ტექნოლოგიური თანამშრომლობის 
გაზრდას”, – განმარტავს თსუ-ს იურიდი­
ული ფაკულტეტის დეკანის მოადგილე, 
ასოცირებული პროფესორი გიორგი დგე­

ბუაძე – “ამჟამად, DESK-ის პროგრამაზე 
სწავლობენ თსუ-ს იურიდიული, საერთა­
შორისო ურთიერთობების, ფილოსოფიის, 
ეკონომიკისა და სოციალური მეცნიერებ­
ების ფაკულტეტების სტუდენტები. სწავ­
ლების პროცესში საკმაოდ დადებით შე­
ფასებებს ვიღებთ მათი მხრიდან. ეს არის 
შესანიშნავი შესაძლებლობა სტუდენტე­
ბისთვის დაეუფლონ სათანადო ცოდნას, 
გაიუმჯობესონ ენის ცოდნის დონე იმის­
ათვის, რომ შემდგომში გერმანულენოვან 
სამუშაო გარემოში ინტეგრირება ან/და 
გერმანულ უნივერსიტეტებში სწავლის 
გაგრძელება გაუადვილდეთ”.

“ევროინტეგრაცია სწორედ ამას გუ­
ლისხმობს – ევროპულ უნივერსიტეტებ­
თან დაახლოებასა და ცოდნის ინტეგრი­
რებას. ჩვენ გვინდა სამომავლოდ DESK-
ის პროგრამაში არჩევითი სამართლის 
გერმანულენოვანი საგნები დავამატოთ, 
გავაძლიეროთ ერთობლივი კვლევითი 
კომპონენტი, რაც მაღალკვალიფიცი­
ური კადრების მომზადებისთვის უფრო 
მყარ ფუნდამენტს შექმნის”, – აღნიშნავს 
თსუ-ს იურიდიული ფაკულტეტის პროფე­
სორი პაატა ტურავა.

DESK-ის პროგრამაში მონაწილეობის­
თვის აპლიკანტები თსუ-ს ბაკალავრი­
ატის ან სამაგისტრო პროგრამაზე უნდა 
ირიცხებოდნენ, გამოირჩეოდნენ მაღალი 
მოტივაციით, გერმანული ენის ცოდნითა 
და მაღალი აკადემიური მოსწრებით. უპ­
ირატესობა ბაკალავრიატის მეორე და მე­
სამე კურსის, ასევე, მაგისტრატურის სა­
ფეხურის პირველი კურსის სტუდენტებს 
ენიჭებათ. პროგრამაში მონაწილეთა შერ­
ჩევა წერილობითი განაცხადისა და გასა­
უბრების საფუძველზე ხდება.

თბილისის სახელმწიფო უნივერსი­
ტეტში გაიმართა საერთაშორისო 
სამეცნიერო კონფერენცია “ქარ­

თული “ბალავარიანი” და ბერძნული “ვარ­
ლაამისა და იოასაფის ისტორია”. ეს ორ­
წლიანი პროექტი, რომლის ხელმძღვანე­
ლი იყო აკადემიკოსი, თსუ-ს პროფესორი 
ელგუჯა ხინთიბიძე, შოთა რუსთაველის 
სახელობის ეროვნული სამეცნიერო ფონ­
დის დაფინანსებით განხორციელდა. მას­
თან ერთად კვლევაში მონაწილეობდნენ: 
ნეაპოლის აღმოსავლეთმცოდნეობის უნ­
ივერსიტეტის პროფესორი გაგა შურღაია, 
თსუ-ს პროფესორები – ირმა მაკარაძე და 
ქეთევან აბესაძე; თსუ-ს დოქტორანტები: 
თამარ მელიქიძე, ცირა ვარდოსანიძე და 
კოტე ლომიძე.

აღსანიშნავია, რომ ამ მნიშვნელოვან 
პროექტზე მუშაობა თბილისის სახელ­
მწიფო უნივერსიტეტის პარალელურად 
მიმდინარეობდა ნეაპოლის აღმოსავლეთ­
მცოდნეობის უნივერსიტეტის ბაზაზე. 
გრანტის ფარგლებში განხორციელდა 
მივლინება ვენეციისა და ნეაპოლის ნაცი­
ონალურ ბიბლიოთეკებში. პერიოდულად 
კვლევითი სამუშაოები მიმდინარეობდა 
საქართველოს ხელნაწერთა ეროვნულ 
ცენტრში.

სამეცნიერო კონფერენციაზე დოქტო­
რანტმა კოტე ლომიძემ დამსწრე საზოგა­
დოებას პროექტის მუშაობის ანგარიში წა­
რუდგინა. მისი ინფორმაციით, პროექტის 
ფარგლებში დამუშავდა პრობლემასთან 
დაკავშირებული მნიშვნელოვანი საკითხე­
ბი. მუშაობა მიმდინარეობდა ქართული 
“ბალავარიანისა” და ბერძული “ვარლაამ­
ისა და იოასაფის ისტორიის” ხელნაწერებ­
სა და მათში გამოვლენილი რედაქციების 
ურთიერთმიმართებაზე. “ვარლაამისა და 
იოასაფის” ბერძნულ ხელნაწერებში გა­
მოვლენილი მოკლე და ვრცელი ვერსიის 

შეპირისპირებისა და ქართული “ბალავა­
რიანის” მოკლე და ვრცელ რედაქციებთან 
შედარების შედეგად შეიქმნა ელექტრო­
ნული მონოგრაფია, რომელშიც შესულია 
პროექტის ყველა მონაწილის გამოკვლევა. 
მომზადდა და განხორციელდა ქართული 
ვრცელი რედაქციის და ბერძნული, თავ­
დაპირველ ვერსიად მიჩნეული ვენეციის 
წმინდა მარკოზის ბიბლიოთეკის ხელნა­
წერების სრული ტექსტების პარალელუ­
რი და, ასევე, ქართული “ბალავარიანისა” 
და ბერძნული „ვარლაამისა და იოასაფის” 
მსგავსი პასაჟების პარალელური ციფრუ­
ლი გამოცემები. პროექტის ფარგლებში 

გამოვლინდა ძალზე მნიშვნელოვანი სიახ­
ლეები ბერძნული “ვარლაამისა და იოას­
აფის ისტორიის” შექმნაში ქართველ მწიგ­
ნობართა მოღვაწეობის მნიშვნელობაზე.

პროფესორ ელგუჯა ხინთიბიძის თქმით, 
ამ მნიშვნელოვანი და დიდი მასშტაბის თე­
მის საკვლევად ორი წელი დიდი დრო არ 
იყო, მაგრამ, მიუხედავად ამისა, გუნდმა 
შეძლო მნიშვნელოვანი კვლევის ჩატარე­
ბა. “ეს არის დიდ თემაზე შედარებით მცი­
რე, ორწლიანი პროექტი, ამ ნაწარმოებს 
სპეციალისტები სამართლიანად უწოდებ­
ენ რომანსაც… საკითხი ძალიან მასშტა­
ბურია, მაგრამ დღეს ამაყად შეგვიძლია 
ვთქვათ, რომ შედეგები საკმაოდ შთამბეჭ­
დავია”, – აღნიშნა ელგუჯა ხინთიბიძემ.

კონფერენციას დაესწრო თსუ-ს რექტო­
რი, აკადემიკოსი ჯაბა სამუშია, რომელ­
მაც პროექტის მნიშვნელობაზე ვრცლად 
ისაუბრა: “ეს თემა ძალიან საინტერესოა 
იმ თვალსაზრისით, რომ ამ ნაწარმოების 
წარმოშობის საკითხზე მსჯელობა ჯერ 
კიდევ მეცხრამეტე საუკუნიდან მომდინა­
რეობს. უნდა ითქვას, საკითხის კვლევაში 
ქართულმა ქართველოლოგიურმა სკოლამ 
მართლაც თავისი გამორჩეული წვლილი 
შეიტანა, განსაკუთრებით უნდა აღინიშ­
ნოს ამ მიმართულებით ელგუჯა ხინთიბი­
ძის დამსახურება, რომელიც დიდი ხანია 

მუშაობს ამ მიმართულებით. კონფერენ­
ციაზე წარმოდგენილი მოხსენებები ძა­
ლიან საინტერესო და მნიშვნელოვანია, 
მათ შორის, უცხოელი მეცნიერების კვლე­
ვები, რომლებიც გამოირჩევა ქართული 
მასალის სიღრმისეული ცოდნით. შეგვიძ­
ლია ვთქვათ, რომ ქართულმა სამეცნი­
ერო სკოლამ მსოფლიო ბიზანტინისტებ­
თან ერთად ერთ-ერთი უნიშვნელოვანესი 
პრობლება ფაქტობრივად გადაწყვიტა”, 
– განაცხადა ჯაბა სამუშიამ.

კონფერენციაზე თავიანთი მოხსენე­
ბები წარმოადგინეს თსუ-ს პროფესორმა 
ელგუჯა ხინთიბიძემ, სტრასბურგის უნივ­
ერსიტეტის პროფესორმა გიიომ დიუკერ­
მა, ნეაპოლის აღმოსავლეთმცოდნეობის 
უნივერსიტეტის პროფესორმა გაგა შურ­
ღაიამ, რომის ხელოვნების უნივერსიტე­
ტის პროფესორმა სერჯო ბასომ, ლუნდის 
უნივერსიტეტის პროფესორმა კრისტიან 
ჰეგელმა, ჟურნალ “სკრინიუმის” მთავარ­
მა რედაქტორმა ბასილი ლურიემ, ვენის 
უნივერსიტეტის პროფესორმა იოანის 
გროსმანმა, თსუ-ს პროფესორებმა: ლელა 
ხაჩიძემ, ნესტან სულავამ, ქეთი აბესაძ­
ემ, ია გრიგალაშვილმა და ირმა მაკარა­
ძემ; თბილისის ტექნიკური უნივერიტეტ­
ის პროფესორმა ირაკლი შეყრილაძემ და 
თსუ-ს დოქტორანტმა კოტე ლომიძემ.

აკადემიური სივრციდან

ერთწლიანი სასერტიფიკატო პროგრამა „DESK – გერმანია სამხრეთ 

მეცნიერების დრო

ნუგზარ თოდუას სტატია Scopus-ის ბაზაში შემავალ 
ბრიტანულ მაღალრეიტინგულ ჟურნალში გამოქვეყნდა

Scopus-ის ბაზაში შემავალ ბრიტანულ 
მაღალრეიტინგულ ჟურნალში „Archives 
of Public Health” გამოქვეყნდა თსუ-ს ეკ­
ონომიკისა და ბიზნესის ფაკულტეტის 
მარკეტინგის კათედრის ხელმძღვანე­
ლის, პროფესორ ნუგზარ თოდუას სტა­
ტია – „The Evolving Role of Social Media 
in Enhancing Quality of Life: A Global 
Perspective Across 10 Countries” („სოცი­
ალური მედიის განმავითარებელი როლი 
ცხოვრების ხარისხის გაუმჯობესებაში: 
გლობალური პერსპექტივა 10 ქვეყნის 
მიხედვით”). მასში მონაწილეობა მიიღო 
მსოფლიოს 10 ქვეყნის (ავსტრია, ბან­
გლადეში, ერაყი, თურქეთი, ირანი, მა­
ლაიზია, მიანმარი, ნიგერია, საქართვე­
ლო, ფილიპინები) 44-მა პროფესორმა. 
აღსანიშნავია ის ფაქტი, რომ მსგავსი 
კოლაბორაციული და მასშტაბური კვლე­
ვა ქართულ მარკეტინგულ რეალობაში 
ჯერ არ ჩატარებულა.

გვესაუბრება პროფესორი
ნუგზარ თოდუა

„კვლევის მიზანი იყო – დაგვედგინა 
სოციალური მედიის აღქმული მოთხოვ­
ნილებების გავლენა ზრდასრული მოსახ­
ლეობის ცხოვრების ხარისხზე. ესაა პირ­
ველი კვლევა, რომელშიც გამოიყენება 
კროსკულტურული მიდგომები პოსტპან­
დემიურ პერიოდში სოციალური მედი­
ის მოხმარებასა და ცხოვრების ხარისხს 
შორის კავშირის დასადგენად. სტატიაში 
ნაჩვენებია, რომ ციფრული ტექნოლოგი­
ების განვითარებამ ადამიანთა ცხოვრე­

ბის წესში რევოლუცია მოახდინა. შესაბა­
მისად, სოციალური მედია ჩვენი ყოველ­
დღიური ცხოვრების განუყოფელი ნაწილი 
გახდა. დღეისათვის იშვიათია ადამიანი, 
რომელსაც ინტერნეტში წვდომა ჰქონდეს 
და სოციალური მედიით არ სარგებლობ­
დეს. ამასთან, საზოგადოების უდიდესი 
ნაწილი ინფორმაციის მოძიებისა და გავ­
რცელებისათვის ეყრდნობა სოციალურ 
მედიას, რომელიც მის ქცევას საგრძნობ­
ლად ცვლის. გაჩნდა სოციალური ურთი­
ერთობების ახალი პარადიგმა, რომელსაც 
ადამიანთა ცხოვრებაზე როგორც დადე­
ბითი, ასევე უარყოფითი გავლენა აქვს.

კვლევაში ილუსტრირებულია, რომ 
სხვადასხვა ქვეყნის მოსახლეობას, კულ­
ტურული და სოციალურ-ეკონომიკური 
განვითარების განსხვავებების მიუხედ­
ავად, სოციალურ მედიასთან მიმართე­
ბით, საერთო ნიშან-თვისებები აქვთ, რაც 

გლობალური მომხმარებლის პორტრეტის 
შექმნაში ვლინდება. კერძოდ, გლობალუ­
რი მომხმარებლებისათვის დამახასიათ­
ებელ მთავარ თავისებურებას წარმოად­
გენს ის, რომ ფიზიკური და ფსიქიკური 
მდგომარეობით კმაყოფილების დაბალი 
დონის მიუხედავად, მათი ცხოვრების ხა­
რისხი სოციალურ ურთიერთობებთან 
მიმართებით მაღალია. ამასთან, განათ­
ლება გამოდის, როგორც ფსიქოლოგი­
ური ჯანდაცვის საშუალება. კვლევიდან 
გამომდინარე, ნაკლებად განათლებულ 
ადამიანებს უჭირთ ფსიქოლოგიურ ჯან­
დაცვასთან დაკავშირებულ პრობლემებ­
თან გამკლავება და იმის გაგება, თუ რა 
უნდა გააკეთონ იმისათვის, რათა ცხოვ­
რების დაბალი ხარისხის პრობლემები გა­
დაჭრან. რაც შეეხება ასაკს, ცხოვრების 
ხარისხზე სოციალური მედიის გავლენა 
ყველაზე უფრო საგრძნობია მილენიან­
ელებისათვის, რომლებიც ამ თვალსაზ­
რისით მეტ პასუხისმგებლობას ავლენენ. 
კვლევამ ასევე ცხადყო, რომ ცხოვრების 
ხარისხზე სოციალური მედიის ზემოქმე­
დება უფრო საგრძნობია ახალგაზრდა 
მამაკაცებში, ვიდრე ქალებში, ხოლო ას­
აკოვან მომხმარებლებში პირიქითაა.

სტატისტიკური ანალიზით დგინდე­
ბა, რომ ცხოვრების ხარისხის ფიზიკურ, 
ფსიქოლოგიურ და სოციალურ მახასიათ­
ებლებზე სოციალური მედიის გავლენა 
მნიშვნელოვანია მაშინ, როცა იგი გლობა­
ლური მომხმარებლების მიერ გართობის 
ან მოწყენილობის შემსუბუქებისათვის 
გამოიყენება. 

კვლევამ წარმოაჩინა პრობლემები, რომ­
ლებიც გლობალური მომხმარებლების მი­
ერ სოციალური მედიის გამოყენების გამო 

ცხოვრების მჯდომარე წესის ფართოდ 
გავრცელებას უკავშირდება, რაც ახალ­
გაზრდა თაობაში განსაკუთრებით მწვა­
ვეა. ასეთი გლობალური პრობლემების 
გადაჭრაში კი უმნიშვნელოვანესი როლი 
ენიჭება ცალკეული ქვეყნის სამთავრო­
ბო პოლიტიკას, რომელმაც სოციალური 
მედიის მეშვეობით უნდა უზრუნველყოს 
ცხოვრების ჯანსაღი წესის პროპაგანდა 
და ეფექტიანი კომუნიკაციები სახელი­
სუფლებო ორგანოებსა და საზოგადოებას 
შორის.

nino kakulia

თსუ-ს იურიდიული ფაკულტეტის 
საკორპორაციო, საბანკო და ეკონ­
ომიკური სამართლის ინსტიტუტ­

მა საკორპორაციო სამართლის კრებუ­
ლის მეოთხე ნომერი გამოსცა. კრებულ­
ში მიმოხილულია ეროვნული და, ასევე, 
საერთაშორისო საბაზრო ურთიერთო­
ბებისთვის დამახასიათებელი ისეთი აქ­
ტუალური საკითხები, როგორიცაა, მა­
გალითად, ქართული კომპანიების ტრან­
სნაციონალურ კორპორაცია Google-თან 
ხელშეკრულებების გაფორმების პროცეს­
ში წამოჭრილი სამართლებრივი შესაბა­
მისობის ნაწილი. კონკრეტულად ახალი 
კვლევები საკორპორაციო სამართალში 
ეხება „ორგანიზაციული მართვისა და 
კონკურენციის შესაბამისობას საკორპო­
რაციო სამართალში” (ნანა თურმანიძე), 
„კორპორაციული სოციალური პასუხის­
მგებლობის გავლენას მომხმარებელთა 
უფლებებზე” (ანა უგულავა), „ხელმძღვა­
ნელ პირთა კერძოსამართლებრივ პასუ­
ხისმგებლობის ფარგლებს კაპიტალური 
ტიპის საზოგადოებაში” (ვახტანგ ნოღა­
იდელი), „დივიდენდის განაწილებას სამე­
წარმეო საზოგადოებაში შპს-სა და სს-ის 
მაგალითზე” (გიორგი თორდუა). ავტორე­
ბი პრაქტიკოსი და მკვლევარი იურისტე­
ბი არიან. თითოეული თემატიკა კორპო­
რაციული მართვის სისტემურ ჭრილშია 
გაანალიზებული. კრებული პროფესორ 
ირაკლი ბურდულისა და ასოცირებული 
პროფესორის გიორგი მახარობლიშვილის 
რედაქტორობით გამოიცა. პრეზენტაცია-
განხილვა თსუ-ს იურიდიულ ფაკულტეტ­
ზე გაიმართა. 

„ამ ეტაპზე კრებულის მეხუთე ნომერ­
ზე მიმდინარეობს მუშაობა. ეკონომიკური 
სამართლის დარგში დარგობრივი სამეც­

ნიერო კრებულების გამოცემის უწყვეტო­
ბა აუცილებელია, რადგან წმინდა საკორ­
პორაციო-სამართლებრივ თანამედროვე 
აქტუალურ საკითხებს აერთიანებს. აღ­
ნიშნული პროცესის უზრუნველსაყოფად 
მნიშვნელოვანია, რომ კვლევას ჩვენი 
წარმატებული მკვლევარი და პრაქტიკო­
სი იურისტები ახორციელებენ. ჩვენს მი­
ზანია ახალგაზრდა თაობისა და უფროსი 
თაობის პროფესორების კოლაბორაციის 
მაქსიმალური ხელშეწყობა-განვითარება, 
რაც თსუ-ს იურიდიული ფაკულტეტის სა­
ვიზიტო ბარათს წარმოადგენს. აღსანიშ­
ნავია, რომ საკორპორაციო სამართლის 
კრებულის გამოცემა ჩემი მოწაფის დე­
მეტრე ეგნატაშვილის აქტიური ჩართუ­
ლობით დაიწყო, უკვე მეოთხე ნომრის 
თანარედაქტორი ასევე ჩემი მოწაფე, ას­
ოცირებული პროფესორი გიორგი მახა­
რობლიშვილია”, – აღნიშნა პროფესორმა 
ირაკლი ბურდულმა.

საკორპორაციო სამართლის IV ნომრის 
პრეზენტაციიდან რამდენიმე თვეში და­
გეგმილია მრგვალი მაგიდის ფორმატში 
კრებულში წარმოდგენილი ნაშრომების 
შესახებ დისკუსია-ანალიზი.

საკორპორაციო სამართლის ახალი ნო­
მერი თსუ-ს იურიდიული ფაკულტეტის 
ბიბლიოთეკასა და წიგნების მაღაზია „ლა­
ტერნაშია” ხელმისაწვდომი.

საკორპორაციო სამართლის კრებულის 
მეოთხე ნომერი გამოიცა

სისხლის სამართლის კოდექსის ზოგადი 
ნაწილის კომენტარის პრეზენტაცია

თსუ-ს იურიდიული ფაკულტეტის სის­
ხლის სამართლის მიმართულების 
პროფესორთა ჯგუფის მიერ საქარ­

თველოს სისხლის სამართლის ზოგადი ნაწი­
ლის კომენტარი გამოიცა. ნაშრომი პროფე­
სორ ნონა თოდუას, პროფესორ მერაბ ტურა­
ვასა და პროფესორ მაია ივანიძის სამეცნი­
ერო რედაქტორობითა და თანაავტორობით 
შეიქმნა. ავტორთა ჯგუფს ასევე შეადგენენ 
თსუ-ს იურიდიული ფაკულტეტის აკადემი­
ური პერსონალი: ლალი ფაფიაშვილი, ლევან 
ხარანაული, თემურ ცქიტიშვილი, ირინე ხერ­
ხეულიძე, ირაკლი დვალიძე, ირინა აქუბარ­
დია და მორის შალიკაშვილი. გამოცემა ორი 
ტომისგან შედგება.

სისხლის სამართლის კოდექსის ზოგადი 
ნაწილი გერმანული საერთაშორისო თანამ­
შრომლობის ორგანიზაციის (GIZ) საგრანტო 
პროექტის ფარგლებში დაფინანსდა. პროექ­
ტის სამეცნიერო კონსულტანტი გერმანიის 
თიუბინგენის უნივერსიტეტის პროფესორი, 
თბილისის სახელმწიფო უნივერსიტეტის სა­
პატიო დოქტორი ბერნ ჰაინრიხი გახლდათ.

„ბატონი ჰაინრიხის რეკომენდაციები მნიშ­
ვნელოვანი იყო ორტომეულის მომზადების 
პროცესში არა მხოლოდ შინაარსობრივი, 
არამედ ტექნიკური თვალსაზრისითაც. ახ­
ალ გამოცემაში მოცემულია სისხლის სა­
მართლის ზოგადი ნაწილის დოგმატური სა­
კითხები და წმინდა მეცნიერული ანალიზი, 
მიმოხილულია სასამართლო პრაქტიკა, თი­
თოეულ მუხლთან დაკავშირებით გაცემულია 
საკანონმდებლო რეკომენდაცია. შესაბამი­
სად, გამოცემის დანიშნულება არ შემოიფ­
არგლება მხოლოდ სასწავლო პროცესით, იგი 
მნიშვნელოვანია პრაქტიკოსი იურისტების­
თვის. სემესტრის ბოლოს დაგეგმილი გვაქ­
ვს ნაშრომში წარმოდგენილი აქტუალური 
საკითხების შესახებ სადისკუსიო შეხვედრის 
მოწყობა, სადაც იურიდიული საზოგადოებ­
ის უკუკავშირს მოვისმენთ/განვიხილავთ”, 
– განმარტა სისხლის სამართლის კოდექსის 
ზოგადი ნაწილის კომენტარის პრეზენტაცი­
აზე პროფესორმა ნონა თოდუამ.

სისხლის სამართლის ზოგადი ნაწილის 
კომენტარის ორტომეულის პრეზენტაცია 6 
აპრილს თბილისის სახელმწიფო უნივერსი­
ტეტში გაიმართა. ღონისძიებას გერმანული 
საერთაშორისო თანამშრომლობის ორგანი­
ზაციის, თბილისის საქალაქო სასამართლოს, 
სააპელაციო და უზენაესი სასამართლოების, 
გენერალური პროკურატურის, ადვოკატ­
თა ასოციაციის, საქართველოს ტექნიკური 
უნივერსიტეტის, დავით აღმაშენებლის უნ­
ივერსიტეტისა და თბილისის სახელმწიფო 
უნივერსიტეტის იურიდიული ფაკულტეტის 
ადმინისტრაციისა და აკადემიური სფეროს 
წარმომადგენლები ესწრებოდნენ. ღონისძი­
ებაზე მოწვეულმა სტუმრებმა ახალი გამო­
ცემის მნიშვნელობა შეაფასეს.

„სისხლის სამართლის ზოგადი ნაწილის 
კომენტარი ხელს შეუწყობს საქართველოს 
სისხლის სამართლის ნორმების სწორ გან­
მარტებას”, – აღნიშნა თსუ-ს იურიდიული 
ფაკულტეტის დეკანმა თამარ ზარანდიამ.

საქართველოს სისხლის სამართლის ზოგა­
დი ნაწილის კომენტარი სტუდენტებისთვის, 
აკადემიური პერსონალისა თუ დაინტერესე­
ბული მკითხველისთვის თსუ-ს იურიდიული 
ფაკულტეტის სამკითხველოში და თსუ-ს 
ცენტრალურ ბიბლიოთეკაში იქნება ხელმი­
საწვდომი.

nato obolaZe ირაკლი ბურდული

10 ქვეყნის 7 ათასამდე
რესპონდენტის გამოკითხვით

მიღებულია შედეგები, რომლებშიც 
ასახულია ცხოვრების ხარისხის 
აღქმის გლობალური ასპექტები.

ცნობილი მეცნიერი და საზოგადო 
მოღვაწე, პროფესორი ქრისტეფო­
რე ჯაყელი დაიბადა 1917 წლის 

25 დეკემბერს, საქართველოს ერთ-ერთი 
ულამაზესი (გურიის მხარის) ოზურგე­
თის (იმდროინდელი მახარაძის რაიონის) 
მუნიციპალიტეტის სოფელ შრომაში. სო­
ფელი შრომა კი, საქართველოსა და მის 
ფარგლებს გარეთაც, ცნობილი და აღი­
არებული იყო აქ მცხოვრები ადამიანების 
დიდი შრომისმოყვარეობითა და ენთუზი­
აზმით, მათ შორის გამორჩეული იყო ბა­
ტონი ქრისტეფორეს ოჯახიც, სწორედ ამ 
ოჯახიდან შეიძინა შრომისმოყვარეობის, 
პასუხისმგებლობის და ადამიანებთან ურ­
თიერთობის ყველა ის თვისება, რითაც 
ასე გამოირჩეოდა ბატონი ქრისტეფორე.

ბატონმა ქრისტეფორემ 1934 წელს და­
ამთავრა ბათუმის რკინიგზის სატრან­
სპორტო-სამშენებლო სასწავლებელი, 
1934-1936 წლებში მუშაობდა ურეკის მე­
ურნეობაში ტექნიკოს-მშენებლად, 1940 
წელს კი დაამთავრა ქუთაისის პედაგოგი­
ური ინსტიტუტის გეოგრაფიის ფაკულ­
ტეტი და იმავე წელს დაიწყო მუშაობა 
ქუთაისის 25-ე საშუალო სკოლაში, პედა­
გოგად. შემდეგ მან სწავლა გააგრძელა 
თბილისის სახელმწიფო უნივერსიტეტის 
ასპირანტურაში, ფიზიკური გეოგრაფი­
ის სპეციალობით, რისი შეწყვეტაც მო­
უწია მსოფლიო ომში მონაწილეობის გამო 
1940-1945 წლებში. ომიდან დაბრუნების 
შემდეგ მან გააგრძელა სამეცნიერო მოღ­
ვაწეობა თსუ-ში და 1949 წელს გამოჩენი­
ლი მეცნიერის, პროფესორ ბ. დობრინინის 
ხელმძღვანელობით დაიცვა საკანდიდატო 
დისერტაცია თემაზე – „მდ. სუფსისა და 
მდ. ნატანების ფიზიკურ-გეოგრაფიული 
(ლანდშაფტური) დახასიათება”. 1950-
1954 მუშაობდა გორის პედაგოგიურ ინ­
სტიტუტში, ხოლო 1954 წლიდან – კვლავ 
თბილისის სახელმწიფო უნივერსიტეტში 
აგრძელებს მოღვაწეობას და კითხულობს 
ლექციებს მსოფლიოს ფიზიკურ-გეოგრა­

ფიაში. 1974-1987 წლებში იგი წარმატე­
ბით ხელმძღვანელობდა ფიზიკური გე­
ოგრაფიის კათედრას კათედრის გამგის 
სტატუსით.

ბატონი ქრისტეფორეს სამეცნიერო ინ­
ტერესები ფიზიკური გეოგრაფიისა და 
ლანდშაფტმცოდნეობის აქტუალურ სა­
კითხებს ეხებოდა. იგი გახლავთ 170-მდე, 
ქართულ და უცხოურ ენებზე გამოქვეყ­
ნებული, სამეცნიერო, სამეცნიერო-პო­
პულარული და საენციკლოპედიო ნაშ­
რომების ავტორი. თავის მრავალრიცხო­
ვან პუბლიკაციებში ის განსაკუთრებულ 
ყურადღებას უთმობდა ლანდშაფტების 
კომპლექსური თავისებურებების შესწავ­
ლას, ბუნებრივი რესურსების ეფექტუ­
რად გამოყენებისა და გარემოს დაცვის 
პრობლემებს. ასევე, გამორჩეული და 
მნიშვნელოვანია მისი კვლევები საქარ­
თველოს მთიანი რეგიონების ფიზიკურ-
გეოგრაფიული კარტოგრაფირებისა და 
დარაიონების შესახებ.

ბატონი ქრისტეფორეს თანაავტორობი­
თაა (პროფ. დავით უკლება, დოც. მელე­
ტი სანებლიძე) შედგენილი საქართველოს 
ორი ლანდშაფტური რუკა (1964-1970). 
პირველი მათგანი განთავსებულია საქარ­
თველოს გეოგრაფიულ ატლასში (1964), 
მეორე კი გამოცემულია რუკის სახით, 
რომელზეც დატანილია საქართველოს 
ბარისა და მთის კლასის ლანდშაფტები 
და აქვე (ჩანართის სახით) თანდართუ­
ლია ქვეყნის ფიზიკურ-გეოგრაფიული და­
რაიონების სქემა.

ბატონი ქრისტეფორე რამდენიმე წიგ­
ნის ავტორიცაა: მისი თანაავტორობით 
1985 წელს გამოიცა „გეოგრაფია აბიტ­
ურიენტებისათვის” (ერთ-ერთი პირვე­
ლი), რასაც მოჰყვა შემდგომ წლებში 
(1990-1991) მისივე თანაავტორობით ან­
ალოგიური დამხმარე სახელმძღვანელო­
ები. ცალკე აღნიშვნის ღირსია უმაღლესი 
სკოლის სახელმძღვანელო – „ბუნებრივი 
რესურსების გამოყენება და ბუნების დაც­

ვა”, რომელიც მან შვილთან, ოთარ ჯა­
ყელთან ერთად გამოაქვეყნა 1977 წელს. 
დასახელებული სახელმძღვანელო მსგავ­
სი თემატიკით კათედრის ისტორიაში პირ­
ველად იქნა გამოქვეყნებული და საგნად 
ქცეული, რომელიც დღემდე აქტუალურია 
და წარმატებით ეკითხებათ გეოგრაფიის 
სპეციალობის სტუდენტებს.

პროფ. ქრისტეფორე ჯაყელი გახლდათ 
მეტად აქტიური და ენერგიული პიროვ­
ნება, მისი უშუალო ძალისხმევითა და 
მონდომებით, გასული საუკუნის 80-იან 
წლებში, ფიზიკური გეოგრაფიის კათედ­
რაზე 4 წლის განმავლობაში მუშავდებო­
და სახელშეკრულებო თემა – „დასავლეთ 
საქართველოს საბჭოთა მეურნეობებისა 
და კოლმეურნეობების მსხვილმასშტაბი­
ანი ლანდშაფტური ანალიზი”, რომელიც 
მოიცავდა აფხაზეთის, აჭარის, გურიისა 
და სხვა რაიონებს.

ბატონი ქრისტეფორეს ხელმძღვანელო­
ბით დაცულია არაერთი სადიპლომო და 
სადისერტაციო ნაშრომი, იგი იყო დარ­
გობრივი სადისერტაციო საბჭოს (ხარის­
ხის მიმნიჭებელი) წევრი. მას ასევე ჰქონ­
და აქტიური კომუნიკაცია და სამეცნიერო 
კავშირები მოსკოვის, ბაქოს, ერევნის და 
სხვ. უნივერსიტეტების შესაბამისი კა­
თედრების პროფესორ-მასწავლებლებ­
თან. ის ხშირად იყო აქტიური მონაწილე 
სხვადასხვა დონის კონფერენციებისა და 
სიმპოზიუმებისა.

სტუდენტთა სწავლებისა და მათი მა­
ღალკვალიფიციურ კადრებად ჩამოყალი­
ბების საქმეში შეტანილი განსაკუთრებუ­
ლი წვლილისათვის ქრისტეფორე ჯაყელს 
მინიჭებული აქვს (1984) უმაღლესი სკო­
ლის დამსახურებული მუშაკის წოდება.

ბატონ ქრისტეფორეს ჰყავდა სანიმუ­
შო ოჯახი: მეუღლე – ქეთევან ქოჩლაძე 
გახლდათ თსუ-ს კარტოგრაფიის კათედ­
რის მასწავლებელი, ვაჟიშვილი – ოთარ 
ჯაყელი (აწ გარდაცვლილი) აგრძელებდა 
მამის ტრადიციას და იყო თსუ-ს მეცნიერ-

თანამშრომელი, თუმცა მისი ბუნებრივი 
ნიჭი უფრო წარმატებით, შესაძლებელი 
იყო ხელოვნების (ჭედური ხელოვნება და 
ხეზე კვეთა) მიმართულებითაც გაგრძე­
ლებულიყო … ქალიშვილი – ნუნუ ჯაყელი 
მორფოლოგიის ინსტიტუტის წარმატებუ­
ლი მეცნიერ-თანამშრომელი გახლდათ.

ბატონი ქრისტეფორე იყო არაჩვეულებ­
რივი მეუღლე, მამა, ბაბუა, უფროსი კო­
ლეგა და სტუდენტების საყვარელი ლექ­
ტორი. ამაგდარი პროფესორის ღვაწლი 
თვალსაჩინოა და მისი ხსოვნა დიდხანს 
დარჩება მისი აღზრდილებისა და ღვაწ­
ლის დამფასებელთა შორის.

თბილისის სახელმწიფო
უნივერსიტეტის გეოგრაფიის

დეპარტამენტი,
ბუნებათსარგებლობის გეოგრაფიის 

(ყოფილი ფიზიკური
გეოგრაფიის) კათედრა.

გახსენება

ქრისტეფორე ჯაყელის გახსენება

“ცვლილებები ბავშვთა და ოჯახთა 
საკეთილდღეოდ” – ამ სახელწოდებით 
თბილისის სახელმწიფო უნივერსიტეტ­
ში გაიმართა სოციალური მუშაობის სა­
ერთაშორისო სამეცნიერო-პრაქტიკული 
კონფერენცია, რომელიც მაია მგელიაშ­
ვილის ხსოვნას მიეძღვნა. კონფერენციის 
ინიციატორი გახლდათ საქართველოს სო­
ციალურ მუშაკთა ასოციაცია World Vision 
საქართველოსთან, საქართველოს საზო­
გადოებრივი ჯანდაცვის ფონდთან, ივანე 
ჯავახიშვილის სახელობის თბილისის სა­
ხელმწიფო უნივერსიტეტისა და ილიას სა­
ხელმწიფო უნივერსიტეტის სოციალური 
მუშაობის აკადემიურ საგანმანათლებლო 
პროგრამებთან ერთად.

“სიმბოლურია, რომ მაია მგელიაშვილის 
სახელობის კონფერენციით ჩვენ ვეხმი­
ანებით სოციალურ მუშაკთა მსოფლიო 
დღეს, რომელიც წელს 19 მარტს აღინ­
იშნება. ამ დღის მიზანია, გაიზარდოს სა­
ზოგადოებაში სოციალური მუშაკებისა 
და მათი წვლილის შესახებ ცნობადობა. 
ეს კონფერენცია ეძღვნება მაია მგელი­
აშვილს, როგორც ერთ-ერთ პირველ კვა­
ლიფიციურ სოციალურ მუშაკს, რომელიც 
დაუღალავად შრომობდა სოციალური 
მუშაობის პროფესიის დანერგვისა და 
განვითარებისთვის ბავშვების, მოზარ­
დებისა და მათი ოჯახების საკეთილდღე­
ოდ. სოციალურ მუშაკთა მსოფლიო დღის 
2024 წლის თემაა – საერთო მომავალი 
ტრანსფორმაციული ცვლილებებისთვის 
(Shared future for transformative change). 
ამ თემას ჩვენ, ქართველი სოციალური 
მუშაკები, მაიას სიტყვებით ვუერთდებით: 
“მე სოციალური მუშაკი ვარ… მე ვცვლი, 
მე ვაძლიერებ, მე მჯერა!”, – ითქვა კონ­

ფერენციის გახსნაზე.
“ამგვარი შეხვედრები პროფესიის უმ­

ნიშვნელოვანეს როლზე, მისი განვითარე­
ბის მიღწევებსა და გამოწვევებზე მსჯე­
ლობის პლატფორმას ქმნის. სოციალური 
მუშაობის, როგორც ახალბედა დარგის, 
განვითარებისთვის საქართველოში მნიშ­
ვნელოვანია პრაქტიკოსთა და მეცნიერთა 
ერთობლივ სივრცეში მუშაობა”, – აღნიშ­
ნა ერთ-ერთმა ორგანიზატორმა, საქარ­
თველოს სოციალურ მუშაკთა ასოციაცი­
ის დამფუძნებელმა და გამგეობის წევრმა, 
თსუ-ს ასოცირებულმა პროფესორმა სა­
ლომე ნამიჭეიშვილმა.

კონფერენციაზე გაიხსენეს და მიმოიხ­
ილეს მაია მგელიაშვილის მოღვაწეობა და 
ბავშვზე ზრუნვის სისტემის მხარდაჭერა 
World Vision საქართველოსთან ერთად, 
მოისმინეს მაიას შვილის მარიამ ყარმა­
ზანაშვილის გამოსვლა, რომელიც მისი 
თვალით დანახულ დედის საქმიანობას ეძ­
ღვნებოდა.

კონფერენციის პირველი სესიის თემა 
იყო “მტკიცებულებებზე დაფუძნებული 
მიდგომები სოციალური მუშაობის გასა­
ვითარებლად ბავშვებისა და ოჯახების­
თვის”. წარმოდგენილი იყო მოხსენებები: 
“სოციალური მუშაობის პრაქტიკა ბავ­
შვებისა და ოჯახების მომსახურებებში” 
(კან იიპ, ჰონგ-კონგის პოლიტექნიკური 
უნივერსიტეტი, ჩინეთი); “ხელოვნების 
თერაპია ბავშვებისთვის სტრესულ სიტუ­
აციებში” (მონიკა ვიგერი, გამოყენებით 
მეცნიერებათა კათოლიკური უნივერსი­
ტეტი, ფრაებურგი, გერმანია); “ბავშვთა 
კეთილდღეობა უკრაინაში” (კატერინა 
იჰნატენკო, ასოცირებული პროფესორი, 
ლუგანსკის ტარას შევჩენკოს ეროვნუ­
ლი უნივერსიტეტი, უკრაინა); “ბავშვები­
სა და ოჯახების სისტემების გაძლიერება 
საქართველოში” (ნინო შატბერაშვილი, 
ასოცირებული პროფესორი, თბილისის 
სახელმწიფო უნივერსიტეტი და ია შეყრი­
ლაძე, ასოცირებული პროფესორი, ილიას 

სახელმწიფო უნივერსიტეტი, აბსტრაქ­
ტის ავტორები: სალომე ნამიჭეიშვილი, 
ნინო შატბერაშვილი, ნათია ფარცხალაძე, 
შორენა საძაგლიშვილი, ია შეყრილაძე); 
მეორე სესია მიეძღვნა ახალბედა სოცი­
ალური მუშაკების პერსპექტივებს სოცი­
ალური მუშაობისა და ბავშვთა კეთილ­
დღეობის შესახებ. კონფერენციაში მო­
ნაწილე ახალბედა სოციალურ მუშაკებს 
სერტიფიკატები გადაეცათ. დასკვნით 
ნაწილზე კი თბილისის სახელმწიფო უნ­
ივერსიტეტის ვოკალურ-ინსტრუმენტულ 
ანსამბლ “უნივერსიტეტის” მიერ რამდე­
ნიმე ხალხური სიმღერა შესრულდა.

მაია მგელიაშვილის ხსოვნისადმი მიძ­
ღვნილი კონფერენცია, რომელსაც სა­
ფუძველი 2023 წლის 14 ივლისს ჩაეყარა, 
ყოველწლიურად გაიმართება. 

maia toraZe

თსუ-ში სამეცნიერო კონფერენციით სოციალური მუშაკი მაია მგელიაშვილი გაიხსენეს

უნივერსიტეტი

1927 წლიდან

თბილისის უნივერსიტეტი

ÌÈÀÅÀÒÉ ÒÄÃÀØÔÏÒÉÌÈÀÅÀÒÉ ÒÄÃÀØÔÏÒÉ

nino kakulianino kakulia

ÌÈÀÅÀÒÉ ÓÐÄÝÉÀËÉÓÔÉÌÈÀÅÀÒÉ ÓÐÄÝÉÀËÉÓÔÉ

maia toraZemaia toraZe

ÔÄØÍÉÊÖÒÉ ÒÄÃÀØÔÏÒÉÔÄØÍÉÊÖÒÉ ÒÄÃÀØÔÏÒÉ

irma suliaSviliirma suliaSvili

ÒÄÃÊÏËÄÂÉÉÓ ßÄÅÒÄÁÉ:ÒÄÃÊÏËÄÂÉÉÓ ßÄÅÒÄÁÉ:
manana SamiliSvili, manana SamiliSvili, 
iago kaWkaWiSvili,iago kaWkaWiSvili,

irma ratiani,irma ratiani,
irine darCia,irine darCia,

TinaTin bolqvaZe,TinaTin bolqvaZe,
vladimer papava,vladimer papava,
eTer xaraiSvili,eTer xaraiSvili,

ekaterine fircxalava,ekaterine fircxalava,
nino gaCeCilaZe,nino gaCeCilaZe,

Temur nadareiSvili,Temur nadareiSvili,
lela janaSvili,lela janaSvili,

maia ivaniZe,maia ivaniZe,
mamuka margvelaSvili,mamuka margvelaSvili,

gia lobJaniZe,gia lobJaniZe,
nino ugrexeliZenino ugrexeliZe

ÑÖÒÍÀËÉÓÔÄÁÉ:ÑÖÒÍÀËÉÓÔÄÁÉ:

nato obolaZenato obolaZe

Tamar dadianiTamar dadiani

SurTxia beroSviliSurTxia beroSvili

ÌÉÓÀÌÀÒÈÉ:ÌÉÓÀÌÀÒÈÉ:
ÉËÉÀ àÀÅàÀÅÀÞÉÓ ÂÀÌÆ. 13
(Tsu-is me-3 korpusi)(Tsu-is me-3 korpusi)

vebgverdi:vebgverdi:

tsu.media

el.fosta:el.fosta:

nino.kakulia@tsu.ge

 577 52 77 73

×ÏÔÏÊÏÒÄÓÐÏÍÃÄÍÔÄÁÉ×ÏÔÏÊÏÒÄÓÐÏÍÃÄÍÔÄÁÉ

Tornike CxetianiTornike Cxetiani
nino eliosiZenino eliosiZe

ÊÏÌÐ. ÖÆÒÖÍÅÄËÚÏ×ÀÊÏÌÐ. ÖÆÒÖÍÅÄËÚÏ×À

mixeil TvaraZemixeil TvaraZe

gazeTi `TbilisisgazeTi `Tbilisis

universiteti~ TveSi universiteti~ TveSi 

erTxel beWdurierTxel beWduri

saxiT gamoicema.saxiT gamoicema.

ewvieT yoveldRiurewvieT yoveldRiur

Cvens veb-gverdsCvens veb-gverds

tsu.media

mogvawodeT informacia mogvawodeT informacia 

gasaSuqeblad da gaecaniT gasaSuqeblad da gaecaniT 

sauniversiteto siaxleebssauniversiteto siaxleebs

tsu.media

თსუ-ს საკალათბურთო გუნდმა უკვე 
მეორედ საქართველოს თასი მოიპოვა

თსუ-ს საკალათბურთო გუნდმა ფინალში გო
რის „ივერიონი“ 92:81 დაამარცხა და ზედი
ზედ მეორედ საქართველოს თასი მოიპოვა!

ქვეყნის ერთ-ერთი მთავარი ტიტულის მოგება 
გუნდთან ერთად თსუ-ს რექტორმა ჯაბა სამუშიამ 
იზეიმა.

შარშან თსუ-ს კალათბურთელებმა სეზონის ორ
ივე უმაღლესი ტიტული — საქართველოს თასი და 
სუპერლიგა მოიგეს და FIBA-ს უმაღლესი რანგის ევ
როტურნირის საკვალიფიკაციო ეტაპზე იასპარეზეს.

თბილისის სახელმწიფო უნივერსიტეტის კალათ
ბურთელებმა საქართველოს თასი უნივერსიტეტში 
მოიტანეს, სადაც ჩემპიონებს საზეიმო დახვედრა 
მოუწყვეს. ღონისძიებას თბილისის სახელმწიფო 
უნივერსიტეტის რექტორი ჯაბა სამუშია, ადმინის
ტრაციის წარმომადგენლები, სტუდენტები, პროფე
სორები, გულშემატკივრები ესწრებოდნენ.

თბილისის სახელმწიფო უნივერსიტეტის რექტორ
მა ჯაბა სამუშიამ მადლობა გადაუხადა საკალათ
ბურთო კლუბის „თსუ“-ს მოთამაშეებს, სამწვრთნე
ლო შტაბს, მენეჯმენტის წარმომადგენლებს. „კიდევ 
ერთხელ დიდი მადლობა ამ სიხარულის მონიჭე
ბისთვის. თქვენ ისტორია დაწერეთ. როდესაც მო
მავალი თაობები უნივერსიტეტის ისტორიას წაიკ
ითხავენ, იქ აუცილებლად, ოქროს ასოებით იქნება 
დაწერილი თქვენი წარმატების შესახებ. საქართვე
ლოს თასის ზედიზედ ორჯერ მოპოვება ქართულ სა
კალათბურთო ისტორიაში ნამდვილად იშვიათია. 
იმედია, ევროტურნირებშიც მივიღებთ მონაწილე

ობას. თბილისის სახელმწიფო უნივერსიტეტი მაქ
სიმალურად დაგიჭერთ მხარს“, — განუცხადა ჯაბა 
სამუშიამ კალათბურთელებს.

„სასიხარულოა, რომ ამდენი გულშემატკივარი 
გვყავს უნივერსიტეტში. ჩვენ ვხედავთ და ვამჩნევთ 
მხარდაჭერას უნივერსიტეტისგან და იმ წვლილს, 
რომელიც კალათბურთის, ზოგადად, სპორტის გან
ვითარებაში შეაქვს თსუ-ს. ჩვენ, კალათბურთელე
ბი, მოედანზე ვცდილობთ ამ მხარდაჭერის გამარ
თლებას. ბიჭების სახელით მადლობას გიხდით ამ 
დაფასებისთვის, ვეცდებით, კიდევ უფრო მეტი სი
ხარული მოვუტანოთ ჩვენს გულშემატკივრებს. არ 
დავზოგავთ თავს იმ შედეგის გასამეორებლად, რაც 
გასულ წელს გვქონდა“, — განაცხადა საქართველოს 
თასის ტურნირის საუკეთესო მოთამაშემ, თსუ-ს კა
ლათბურთელმა კახა ჯინჭარაძემ.

როდესაც მომავალი თაობები უნივერსიტეტის
ისტორიას წაიკითხავენ, იქ აუცილებლად, ოქროს 
ასოებით იქნება დაწერილი თქვენი წარმატების
შესახებ. საქართველოს თასის ზედიზედ ორჯერ
მოპოვება ქართულ საკალათბურთო ისტორიაში

ნამდვილად იშვიათია.


